
Útdráttur 

Milliríkjaviðskipti hafa aukist gríðarlega á heimsvísu síðustu áratugi og eru tilkomin vegna 

aukningar alþjóðavæðingar og fríverslunarsamninga. Fríverslunarsamningar eru samningar 

milli þjóða sem minnka eða afnema viðskiptahindranir m.a. í formi tolla og kvóta á vörur sem 

auðveldar og eflir viðskipti milli landa. Ísland er lítið efnahagskerfi sem er háð innflutningi og 

byggir útflutning sinn á fáum stoðum. Til að tryggja áframhaldandi hagvöxt og stöðug lífsgæði 

er mikilvægt fyrir Ísland að auka útflutningsviðskipti sín og fjölga útflutningsgreinum gegnum 

nýsköpunarstarf. Til að nýjar útflutningsgreinar nái að vaxa og verða arðbærar eru 

fríverslunarsamningar ákaflega mikilvægir til að tryggja greiðan aðgang að mörkuðum og 

styrkja samkeppnishæfni Íslands með lækkun tolla og viðskiptakostnaðar. En til að 

útflutningsvara njóti tollafrelsis eða tollalækkunar í viðskiptalöndum Íslands þarf ríkisstjórn að 

semja sérstaklega um þær vörur þegar samningsviðræður fríverslunar eru yfirstandandi. 

Markmið rannsóknarinnar er að varpa ljósi á hvert mikilvægi nýsköpunar er í 

fríverslunarsamningum og hvort að íslensk stjórnvöld séu meðvituð við gerð 

fríverslunarsamninga um þá nýsköpun sem er í landinu.  Framkvæmd rannsóknarinnar fól í sér 

beitingu eigindlegrar aðferðafræði með notkun hálfstaðlaðra djúpviðtala. Tekin voru viðtöl við 

tíu aðila sem starfa hjá íslenskum ráðuneytum og ríkisstofnunum, íslenskum einkareknum 

fyrirtækjum og stofnunum úr nýsköpunarumhverfi Íslands. Niðurstöður rannsóknarinnar sýna 

að stjórnvöld hafa verið framsýn í gerð fríverslunarsamninga, hafa haft mikil samskipti við 

atvinnulífið og kallað eftir sérstökum hagsmunum og reynt að innleiða þær kröfur inn í 

samningsviðræður.  

 

Lykilorð: fríverslun, fríverslunarsamningar, nýsköpun, nýsköpunartækifæri, 

nýsköpunarumhverfi,  viðskiptahindranir, útflutningur. 

 

  



 

 

 

 

Formáli 

Þessi ritgerð er lokaverkefni við Háskólann í Reykjavík og er vægi ritgerðarinnar 12 ECTS 

einingar. Höfundar ritgerðarinnar eru Jakob Daníel Jakobsson sem skilar verkefninu til BSc 

gráðu í viðskiptafræði með tölvunarfræði sem aukagrein og Kristján Þór Sigurðsson sem 

skilar verkefninu til BSc gráðu í viðskiptafræði. Ritgerðin var unnin á tímabilinu febrúar til 

maí 2020. Hún fjallar um fríverslunarsamninga Íslands og mikilvægi nýsköpunar í slíkum 

samningum til að greiða fyrir núverandi og framtíðar útflutningstækifærum landsins.  

Leiðbeinandi ritgerðarinnar var Þorgeir Pálsson og vilja höfundar þakka honum fyrir 

uppbyggilega leiðsögn og gagnlegar ábendingar. Einnig viljum við þakka Sigrúnu Lilju 

Guðbjartsdóttur og Sigurði B. Arnþórssyni fyrir þeirra aðstoð. 

1 Inngangur 

Það sem einkennt hefur viðskipti milli þjóða undanfarna áratugi eru opnari hagkerfi og aukin 

samskipti sem hefur leitt til aukinna viðskipta (Feketekuty, 2005). Viðskiptasamningar milli 

þjóða hafa gert það að verkum að töluvert færri viðskiptahindranir eru til staðar, sem hefur 

gefið  auknum viðskiptum byr undir báða vængi. Alþjóðavæðing er regnhlífarhugtak yfir þessa 

heimsþróun sem hefur sameinað mismunandi hagkerfi, pólitískar hreyfingar og menningu um 

allan heim.  Sumir vilja meina að heimurinn samanstandi ekki lengur af stökum þjóðum heldur 

er hann orðinn eitt heildar samfélag, eða Heimsþorp („Global Village“, 2020). 

En þrátt fyrir sameiningu í heildar samfélag eru þjóðir misjafnlega auðugar af 

framleiðsluþáttum. Með tilkomu alþjóðaviðskipta geta þjóðir stundað viðskipti sín á milli með 

kaupum og sölu á vöru og þjónustu og þannig keypt það sem þeim skortir og selt það sem nóg 

er af („International Trade“, 2020). Ýmsar stofnanir hafa verið settar á laggirnar síðastliðna 

áratugi til þess að hafa umsjón og setja regluverk í kringum þessi viðskipti. GATT (e. The 

General Agreement on Tariffs and Trade), var stofnað árið 1947 og var það bandalag þjóða 

sem hafði það að markmiði að lágmarka viðskiptahindranir og tolla þeirra á milli (Evrópuvefur, 

2012b). Ísland varð hluti að því bandalagi árið 1968 sem síðar varð að 

Alþjóðaviðskiptastofnuninni (e. World Trade Organization). Alþjóðaefnahagsráðið og 

Alþjóðabankinn eru jafnframt stofnanir sem hafa stutt við alþjóðaviðskiptasamfélagið og 

verður fjallað um þær nánar í þessari ritgerð.  

Fríverslunarsamningar eru viðskiptasamningar sem gerðir hafa verið á milli þjóða með það að 

markmiði að minnka eða afnema viðskiptahindranir og þá fyrst og fremst tolla (Viðskiptasvið 

utanríkisráðuneytisins, e.d.). Ísland er í dag aðili að 33 slíkum samningum og hafa þessir 

samningar verið mjög mikilvægir fyrir utanríkisviðskipti Íslands, þar sem landið reiðir sig að 

miklu leyti á sterkar útflutningsgreinar til að mæta þeim mikla innflutningi sem það er háð 

vegna smæðar sinnar (Viðskiptaráð Íslands, 2019). Tollur er innheimtur við innflutning á vöru 

(Tollstjóri, e.d.-f) og því fellur útflutt ferðaþjónusta ekki undir slíka samninga þar sem samið 

er um tolla og tollfrelsi. Ekki verður því fjallað um útflutta ferðaþjónustu í þessari rannsókn 

nema að mjög litlu leyti. 

Þrátt fyrir mikilvægi útflutnings landsins eru helstu útflutningsvörur frekar einsleitar og lítill 

fjölbreytileiki til staðar ef horft er til síðustu 10 ára. Tölur sýna að um 37% af öllum 

vöruútflutningi á árunum 2010 til 2019 var ál eða álafurðir og 42,8% voru sjávar- og 

fiskiafurðir (Hagstofa Íslands, 2020a) og þar af er þorskur 15% af öllum vöruútflutningi. 

Tæplega 80% af öllum vöruútflutningi síðastliðin tíu ár má því tengja einungis við tvær 

útflutningsgreinar og því er greinilegt að ef þessar tvær útflutningsstoðir landsins myndu hverfa 

að þá myndi vöruútflutningur landsins snarminnka. Lítið þarf því út af að bregða til þess að 

setja vöruútflutning landsins á hliðina.  

Þessi rannsókn mun einblína á tuttugu prósentin sem eftir standa og þá hvort að sú að staðreynd 

að einungis tvær útflutningsgreinar, að undanskildri ferðaþjónustu, beri útflutning landsins á 

herðum sér hafi áhrif á gerð viðskiptasamninga. Út frá þeim sjónarmiðum mun rannsóknin 

aðallega fjalla um nýsköpun og umhverfi hennar.  Að skapa nýjungar, bæta við eða 

betrumbæta, telst vera nýsköpun (Andri Heiðar Kristinsson, 2007). En til þess að nýsköpun 

þrífist sem best þá þarf umhverfið fyrir hana að vera þess eðlis að hún sé auðveld í framkvæmd. 

Megin inntak þessarar rannsóknar verður aðgangur nýsköpunarfyrirtækja að erlendum 

mörkuðum í gegnum fríverslunarsamninga. Rannsakendur ákváðu því að rannsóknarspurning 

ritgerðarinnar yrði: 

Hvert er mikilvægi nýsköpunar í fríverslunarsamningum? 

Út frá þessari spurningu er kannað hvort að íslensk stjórnvöld hafi verið nægilega framsýn í 

gerð fríverslunarsamninga þegar kemur að mögulegum nýjum útflutningsgreinum. Eru íslensk 

stjórnvöld nægilega meðvituð um þá nýsköpun á mögulegum útflutningsvörum, sem er í 

landinu og hver möguleg útflutningstækifæri þessara vara eru? 

Til að svara þessum spurningum munu rannsakendur byrja á að gera lesanda grein fyrir því 

alþjóðasamfélagi sem er til staðar í dag. Ritgerðin mun skiptast niður í átta megin kafla og mun 

annar kafli, á eftir þessum inngangi, því fjalla um alþjóðavæðingu. Þriðji kafli fjallar um 

fríverslunarsamninga; hvað þeir eru og hvaða reglum þeir fylgja auk þess sem að rýnt verður í 

þá samninga sem Ísland er hluti af í dag. Fjórði kafli fjallar um utanríkisviðskipti Íslands. Þar 

er gerð grein fyrir helstu viðskiptalöndum Íslands og hverjar helstu útflutningsvörur Íslands til 

þeirra landa eru. Einnig er gerð grein fyrir helstu útflutningsvörum landsins síðastliðin 10 ár 

og þróun þeirra auk þess sem að vöruviðskiptajöfnuður landsins verður skoðaður.  Fimmti kafli 

fjallar um nýsköpun, mikilvægi hennar og ábyrgð stjórnvalda gagnvart henni. Að gengnum 

fimm fyrstu köflunum hefur fræðilega hluta ritgerðarinnar verið lokið og reynt verður að 

nálgast svör við rannsóknarspurningunni og þeim spurningum sem henni fylgja. Sjötti kafli  

fjallar um aðferðafræði rannsóknarinnar, gagnaöflun og greiningu gagna. Gerð verður grein 

fyrir hvaða rannsóknaraðferð er beitt og hverjir þátttakendur rannsóknarinnar eru sem munu 

vonandi gefa rannsakendum betri innsýn inn í utanríkisviðskipti Íslands þegar kemur að 

útflutningi og mikilvægi fríverslunarsamninga sem og nýsköpunarumhverfi landsins. Sjöundi 

og áttundi kafli munu fjalla um þær niðurstöður sem fást úr rannsókninni og svör þátttakenda 

krufin og dregin saman í niðurstöður sem notaðar verða til að svara rannsóknarspurningu 

ritgerðarinnar. Rannsakendur munu leggja sitt mat á niðurstöðurnar og reyna að túlka þær eftir 

bestu getu.  

Til að gera lesanda betur grein fyrir viðfangsefni þessarar rannsóknar er hægt að draga 

rannsóknarspurningarnar saman í litla einfalda dæmisögu: 

Jón hefur stofnað fyrirtæki sem framleiðir vöruna HR. HR er 

glæný íslensk vara sem aldrei hefur sést áður, hvorki á íslenskum 

markaði né erlendum. Jóni hefur gengið vel að selja vöruna á 

Íslandi og hefur nú vakið áhuga annarra landa á vörunni. Þar 

sem fyrirtækinu hefur gengið vel að selja vöruna HR sér Jón 

fram á að geta aukið framleiðsluna á vörunni og vonast til þess 

að geta selt hana til þessara áhugasömu landa. Jón hefur fundið 

innflytjendur í þessum löndum og er byrjaður að semja við þá 

um sölu á HR þegar upp kemur vandamál sem setur allt úr 

skorðum. Þetta vandamál er að það er 50% innflutningstollur á 

vörunni til þessara landa.  Jón sér ekki fram á að geta lengur 

selt vöruna erlendis vegna þessara tolla en vonandi munu 

fríverslunarsamningar framtíðarinnar huga að nýsköpun sem 

þessari og gera Jóni kleift að selja vöruna HR með lægri eða 

engum tollum í framtíðinni. 

Þessi ritgerð mun leggja mat á það hvort íslensk stjórnvöld séu nægilega meðvituð um 

einstaklinga eins og Jón og hvort að stjórnvöld séu að leggja áherslu á það í 

viðskiptasamningum sínum við aðrar þjóðir að nýsköpun komist greiðlega á erlenda markaði 

án aðkomu himinhárra tolla. Einnig verður skoðað hvort að íslenskt nýsköpunarumhverfi styðji 

við fólk eins og Jón og geri því auðvelt með að koma sér á framfæri. 

  



4 

 

 

 

 

 

2 Fræðileg umræða 

2.1 Alþjóðavæðing 

Alþjóðavæðing er hugtak yfir heimshreyfingu sem opnar og sameinar mismunandi hagkerfi, 

pólitískar hreyfingar og samtvinningu menningar um heim allan. Það vísar í þá stöðugt 

breytilegu hreyfingu hvernig þjóðhagkerfi heimsins verða samtengdari í gegnum sameiningu 

viðskipta og einstaklinga á milli landa (Feketekuty, 2005).   

Alþjóðavæðing hefur farið á flug síðastliðna áratugi í formi samþættingar menningarheima og 

aukinna pólitískra samskipta og viðskipta þjóða (United Nations, 2002). Drifkraftur þessa hefur 

verið niðurfelling á viðskiptahindrunum milli landa sem hefur tryggt aukið flæði vöru, 

þjónustu, fjármagns og vinnuafls yfir landamæri. Samhliða því hafa gífurleg stökk í tækniþróun 

undanfarna áratugi í samskiptum, upplýsingavinnslu, upplýsingatækni og flutningum 

gjörbreytt viðskiptaumhverfi heimsins (Kristín Loftsdóttir, 2001). Alþjóðavæðing hefur leitt til 

sameiningar markaða um heim allan og þar með myndað einn risastóran alþjóðlegan markað 

sem gerir fyrirtækjum kleift að stunda viðskipti sín hvar sem er.  

Alþjóðavæðing framleiðslu (Hill og Hult, 2019) hefur gert fyrirtækjum mögulegt að framleiða 

vörur sínar hvar sem er í heiminum og geta þannig framleitt þar sem  hagkvæmast og skilvirkast 

er, sem skilar sér í betri nýtingu framleiðsluþátta og lægra verði fyrir neytendur. Þróun í 

samskiptum og flutningum hefur auðveldað stofnunum, fyrirtækjum og einstaklingum að 

mynda og halda stöðugum samskiptum yfir langar vegalengdir og stytt fartíma til að ferðast á 

milli heimshluta. 

Alþjóðavæðing og þær breytingar er samt sem áður ekki hafin yfir gagnrýni (Ghauri og Powell, 

2008). Eins og ætla má eru til stuðningsaðilar sem og efasemdarfólk og aðilar sem eru 

algjörlega mótfallnir hugmyndinni um alþjóðavæðingu og samtvinningu þjóða. 

Þessa gagnrýni má rekja til opnunar markaða og áhrif þess á iðnað í mismunandi löndum. 

Vegna stærri markaðar og aukinnar samkeppni getur iðnaður í öðru landi blómstrað og dregist 

saman annarstaðar (Hill og Hult, 2019), sem leiðir til að ávinningur þessara viðskipta dreifist 

ekki jafnt á milli þjóða.  Sumar þjóðir hagnast meira en aðrar og sumar geta upplifað tap, sem 

getur leitt til þess að fátækar þjóðir eigi á hættu verði enn fátækari. Alþjóðavæðing hefur verið 

gagnrýnd fyrir þann ójöfnuð sem myndast og hefur efasemdarfólk varpað því fram að fátækar 

þjóðir eigi á hættu að verða enn fátækari, vegna samdráttar í iðnaði og mögulega hverfandi 

störfum sem og tekjum og samkeppni sem keyrir laun niður. 

Tölfræði á tímum aukinnar alþjóðavæðingar þar sem hún hefur aukist sem mest, sýnir hins 

vegar samdrátt í sárafátækt á heimsvísu (The World Bank, 2015).  Opin viðskipti hafa stuðlað 

að fjölgun starfa í þróunarlöndum, örvað efnahagsvöxt og hafa aukið framleiðni. 

Andmælendur hafa lýst áhyggjum yfir því að lögum og reglugerðum landa verði breytt til að 

laða til sín stórfyrirtæki, breytingar sem skiluðu ávinning fyrir fyrirtæki en ekki neytendur og 

þegna þjóða (Miles og Scott, 2005). Slíkar breytingar væru dæmi um slökun á 

umhverfisverndarlögum sem fyrirtæki þurfa að uppfylla í viðkomandi landi til að vera með 

starfsemi. Óneitanleg er sú staðreynd að með auknum viðskiptum milli landa fylgja aukin 

umsvif og aukin notkun jarðeldsneytis sem hefur skaðleg áhrif á umhverfið. Þessi gagnrýni 

nær yfir í menningarhluta þjóðar og hefur verið lýst sem svo að menning margra ríkja muni 

hljóta skaða af og glata sérstöðu sinni með aukinni alþjóðavæðingu (Miles og Scott, 2005). 

Lönd opna sig fyrir hvort öðru, menningarheimar blandast og með því hverfur sú menning sem 

aðskilur þjóðir að. Tölfræði síðastliðna áratugi sýnir hins vegar í tilfelli alþjóðavæðingar að 

kostir og hagur alþjóðavæðingar til langtíma sé meira en mögulegt tap sem getur myndast 

(World Trade Organization, 2008). Á móti vekur gagnrýni upp þá hugsun að til þess að 

alþjóðavæðing virki sem skyldi er nauðsynlegt að hafa stofnanir og reglugerðir til að samhæfa 

stefnur þjóða og hafa eftirlit með þeim þjóðum sem hyggjast taka þátt í heimsmarkaðnum. 

2.1.1 Heimsþorp  

Heimsþorp er hugtak sem á að ná yfir þær breytingar sem alþjóðavæðing og um leið opnun og 

sameining þjóða með notkun tækni getur leitt til (Feketekuty, 2005). Það lýsir heiminum sem 

heilu samfélagi en ekki sem stökum þjóðum. Herberg M. Mcluhan setti fram hugtakið „heims 

ættbálkur“ (e. world tribe.) árið 1959, þar sem hann spáði fyrir þróun tæknimiðla og auðveldari 

samskiptamöguleika og áhrif þess á samfélagið í því skyni að tækni myndi draga einstaklinga 

og þjóðir nær hvort öðru. Stafrænir miðlar myndu skapa rafrænt tengslanet yfir allan heiminn 

sem myndi tengja aðila saman, hvaðan sem er í heiminum. Heimsþorp var stuttu seinna dregið 

út frá heims ættbálki og er í dag meira notað hugtak („Global Village“, 2020). 

Heimsþorp er útkoma alþjóðavæðingar og hverfandi landamæra milli þjóða og menninga með 

tækniþróun, auknum samskiptum og viðskiptum sín á milli. Fyrir þá tækni sem við búum yfir 

í dag voru samskipti mun minni og erfiðari á milli þjóða. Mikil vegalengd á milli landa gat 

virkað sem einangrun að vissu leyti og gert þessi samskipti ennþá erfiðari eða jafnvel 

ómöguleg. 

Fjarlægð á milli einstaklinga hefur verið numin á brott með tilkomu tækninýjunga sem hefur 

gert okkur kleift að sjá, heyra og upplifa hluti sem gerast annarstaðar á hnettinum líkt og þeir 

eigi sér stað nálægt okkur, líkt og að búa í smáþorpi (Watson, 2017).  

2.1.2 Alþjóðaviðskipti 

Alþjóðaviðskipti eru viðskipti sem framkvæmd eru yfir landamæri og er hægt að raða niður í 

þrjá flokka (Hill og Hult, 2019): Útflutning, innflutning og erlenda beina fjárfestingu (e. 

Foreign direct investment). Slík viðskipti eru oftast í formi kaup og sölu á vöru eða þjónustu 

og eiga sér tilvist vegna þess að land býr við skort á meðan annað land býr yfir gnægð á þeirri 

sömu vöru eða þjónustu („International Trade“, 2020).  Með viðskiptum skapa lönd flæði sín 

á milli í formi fjármagns, vinnuafls og nýrrar tæknikunnáttu og auka velferð hagkerfis með 

sköpun á störfum og betri lífsgæðum fyrir borgara. 

Lönd eru misjafnlega auðug af framleiðsluþáttum (World Trade Organization, 2008) og eru 

ekki öll eins vel búin að náttúruauðlindum, vinnuafli eða tækniþekkingu eins og viðskiptaþjóðir 

þeirra. Þessi mismunur leiðir til þess að sumar þjóðir eru skilvirkari og betur settar en aðrar í 

framleiðslu ákveðinna vara en mögulega óskilvirkari í öðrum. Slíkur halli á notkun 

framleiðsluþátta kallar á það að land taki á sig sérhæfingu (Hill og Hult, 2019) í framleiðslu og 

útflutningi á vörum sem það hefur yfirburði í, til þess að fjármagna kaup á vörum sem það 

getur ekki framleitt sjálft eða sem aðrar þjóðir framleiða hlutfallslega skilvirkar eða ódýrar. 

Þetta er stutt af ýmsum hagfræðikenningum, þar á meðal kenningunni um algjöra yfirburði 

(Smith, 1776/2007) sem segir að ef land geti framleitt vöru með lægri framleiðslukostnaði en 

önnur lönd þá býr það land yfir algjörum yfirburðum hvað varðar þá vöru. Smith lýsir því að 

til að hámarka hagnað skuli land framleiða og flytja út þær vörur þar sem það hefur algjöra 

yfirburði og flytja inn vörur frá öðrum löndum sem það hefur ekki algjöra yfirburði. Ofan á 

þessa kenningu byggði David Ricardo (Ronald, 1991) og dróg fram kenninguna um 

hlutfallslega yfirburði með tilliti til fórnarkostnaði sem lýsir því að land skuli framleiða vörur 

sem það framleiðir sem skilvirkast og flytja inn vörur sem það framleiðir óskilvirkt. Þetta er 

enn frekar rökstutt í Heckscler-Ohlin módelinu (Lancaster, 1957) sem tekur tillit til þeirra 

auðlinda sem land býr yfir í miklu magni og segir að það muni stýra framleiðslu og innflutningi 

þjóðar.  

Samantekt á fyrrnefndum kenningum dregur það fram að sameiginlega ýta þær undir þann 

ávinning sem lönd öðlast við að stunda viðskipti sín á milli. Þegar lönd sérhæfa sig í framleiðslu 

eykur það verga landsframleiðslu landsins (e. VLF) vegna skilvirkni og betri nýtingu afurða. 

Með því að opna fyrir viðskipti (Miles og Scott, 2005) við hvort annað og hafa opið hagkerfi, 

auka lönd aðgengi að nýjum mörkuðum og með því eykst aðgengi að vörum, upplýsingum, 

tækni og kunnáttu, bæði í gegnum innflutning og beinar erlendar fjárfestingar. Opnun markaða 

gerir löndum kleift að nálgast vörur sem þau geta ekki framleitt sjálf, skapað samkeppni og 

skilar sér í betri verðum. Þetta skilar  sér í auknum hagvexti hagkerfis og betri lífsgæðum landa.  

 

Mynd 1. Þróun utanríkisviðskipta og verðmæti þeirra frá 1960 (The World Bank, 2020) 

 

Mynd 2. Þróun utanríkisviðskipta og verðmæti þeirra í hlutfalli við verga heims framleiðslu frá 1970 (The World Bank, 

2020) 

Viðskipti milli þjóða hafa vaxið hratt eftir lok seinni heimstyrjaldar og þá sér í lagi með tilkomu 

alþjóðastofnana sem settar voru á laggirnar til að móta og leiðbeina viðskiptaumhverfi heimsins 

eins og mynd 1. sýnir. Markaðurinn hefur séð yfir 300 falda aukningu á virði alþjóðaviðskipta 

frá 1950 til 2018, með 4,2% vöxt að meðaltali frá 1995 (World Trade Organization, 2018). 

Mynd 2 sýnir þann veigamikla vöxt sem hefur einnig orðið í viðskiptum í hlutfalli við verga 

heimsframleiðslu og fór hæst upp í tæp 61% rétt fyrir efnahagshrunið 2008. Þetta háa hlutfall 

(OECD, 2010b) er vísir um mikilvægi milliríkjaviðskipta fyrir hagkerfi heimsins og lýsir því 

hversu opinn hinn alþjóðlegi viðskiptamarkaður er. Þessi aukning á sér stað vegna opnunar 

landamæra á milli landa og samþykki til að eiga viðskipti við hvort annað. 

2.1.2.1 GATT 

GATT er hið almenna samkomulag um tolla og viðskipti (e. The General Agreement on Tariffs 

and Trade) sem var sett á fót árið 1947 og voru 23 ríki sem undirrituðu samkomulagið við 

stofnun þess. Markmið samkomulagsins var að mynda bandalag þjóða sem hétu því að minnka 

viðskiptahindranir og tolla sín á milli (Evrópuvefur, 2012b).   

Samkomulagið var undirritað á mjög viðkvæmum tíma í heiminum þar sem að það var 

samþykkt fljótlega eftir lok seinni heimstyrjaldar. Atburðir stríðsins höfðu tekið sinn toll á 

hagkerfum heimsins eftir að yfir lauk og þurftu margar þjóðir að skipuleggja 

enduruppbyggingu til að ná sér eftir stríðið. Álitu mörg ríki að leiðin úr þessum halla væri með 

því að hækka tolla til að afla tekna fyrir ríkisstjórnir og verndun iðnaðar og innviða þjóða með 

frekari hindrunum (Stjórnarráð Íslands, e.d-c). 

Samkomulagið var skipulagt og sett upp til að vera hluti af myndun alþjóðlegs hagkerfis sem 

að Bandaríkin, Bretland og aðrar bandalagsþjóðir drógu upp fyrstu mynd af. Þessar þjóðir tóku 

þátt í ýmsum viðræðum og myndun laga og reglna fyrir þetta sama hagkerfi og í framhaldi af 

þessum viðræðum varð GATT samþykkt af aðilum þess í október 1947 í Genf (Office of the 

Historian, e.d.).  

Stór hluti GATT samkomulagsins var meginreglan um viðskipti án mismunar. Reglan leiddi 

til þess ef þjóð samþykkti minnkun tolla og hindrana að þá átti sú lækkun sér stað fyrir alla 

meðlimi samkomulagsins. Þetta voru svokallaðir bestkjarasamningar (e. most favored nation 

clauses) sem var leið GATT til að ábyrgjast að öll aðildarríki myndu fá sömu kjör og tryggja 

þeim jöfn viðskiptatækifæri („Most-favoured-nation treatment (MFN)“, 2020).  

Meðlimir GATT tóku þátt í reglulegum samningaviðræðum sem snérust um hin ýmsu 

vandamál er snertu ákveðnar vörur eða viðskiptaþjóðir. Stærri marghliðasamningar voru 

umsamdir í svokölluðum lotum. Átta slíkar lotur voru haldnar. Mikilvægastar af þessum lotum 

voru hinar svo nefndu Kennedy-, Tókýó og Úrúgvæ-lotur sem allar voru haldnar og að lokum 

samþykktar í Genf. GATT var starfrækt frá árinu 1947 til 1994, og eftir að hafa starfað hátt í 

50 ár hafði bandalag þessara þjóða skilað af sér árangri í lækkun tolla á iðnaðarvörum, sem í 

upphafi samkomulagsins var að meðaltali með 40% toll sem hafði fallið niður undir 5% að 

meðaltali í lok þess. Samkomulagið var sett upprunalega af 23 ríkjum en við lok þess höfðu 

125 ríki undirritað samkomulagið sem náði yfir 90% af viðskiptum heimsins sem þjóðir áttu 

sín á milli („General Agreement on Tariffs and Trade (GATT)“, 2020).  

Ísland skrifaði undir GATT samkomulagið árið 1968 og var aðili þess allt þar til það var lagt 

niður eftir Úrúgvæ viðræðurnar. Þær viðræður leiddu til myndunar 

Alþjóðaviðskiptastofnunarinnar (e. World Trade Organization, WTO) sem tók við árið 1995 

(Stjórnarráð Íslands, e.d.-i).  

2.1.2.2 Alþjóðaviðskiptastofnunin – WTO 

Alþjóðaviðskiptastofnunin, WTO, er alþjóðleg stofnun sem sér um samnings- og reglugerðir 

viðskipta á milli þjóða. Stofnunin samanstendur af 164 aðildaríkjum og vinnur að því að 

auðvelda viðskiptaflæði yfir landamæri ríkja með því að styðja við frelsi og áreiðanleika 

viðskipta (International Monetary Fund, e.d.).  WTO var sett á laggirnar 1. Janúar 1995 og var 

beinn arftaki GATT samkomulagsins. Auk þess að halda áfram þeirri vinnu og árangri sem 

GATT náði er varðar vöruviðskipti þá myndaði alþjóðastofnunin stefnu til að ná árangri í 

þjónustuviðskiptum, hugverkaréttindum og úrvinnslu ágreiningsmála milli þjóða. GATS ( e. 

General Agreement on Trade in Services) er samningur WTO er varðar marghliða 

þjónustuviðskipti á milli þjóða og var bein niðurstaða af Úrúgvæ viðræðunum 1995. TRIPS (e. 

Trade-Related Aspects of Intellectual Rights) er samingur WTO er kemur að verndun 

hugverkaréttinda. Samningurinn var settur upp til að styðja við nýsköpun með því að veita 

ákveðið öryggi gegn þjófnaði frá erlendum aðila eða þjóð. WTO hefur einnig tekið á sig 

hlutverk umsýslumanns til að leysa viðskiptadeilur sem myndast á milli þjóða þar sem að mál 

eru lögð fyrir nefnd stofnunarinnar, metin og dæmd út frá reglum hennar (Hill og Hult, 2019).  

Fyrir stofnun WTO var engin eftirfylgni á þeim reglum sem GATT lagði fyrir. Það gerði ríkjum 

kleift að fara í bága við samkomulag við aðrar þjóðir án neinnar formlegrar sektar eða refsingar.  

WTO myndar lagaumgjörð um þá samninga og aðila sem eru innan stofnunarinnar og sinnir 

eftirliti með því að aðildaríki fylgi þeim reglum. Hlutverk og starfsemi stofnunarinnar er því 

margþátta; hafa umsjón með núverandi samningum WTO, skapa áframhaldandi vettvang til 

frekari myndunar og þróunar viðskiptasamninga, leysa viðskiptadeilur á milli þjóða, 

umsjónaraðili alþjóðlegra viðskiptastefna og veita þróunarlöndum aðstoð og þjálfun í 

viðskiptatengdum málum (Miles og Scott, 2005). 

Níunda lotan (World Trade Organization, e.d.-b) af opnum samningsviðræðum í líkingu við 

hinar átta lotur GATT var sett af stað árið 2001 af WTO í Doha höfuðborg Katar og fékk þaðan 

nafnið Doha-lotan. Markmið lotunnar var frekari lækkun tolla, minnkun hindrana fyrir erlendar 

fjárfestingar, takmarka notkun undirboðstolla (e. Anti-dumping laws) og lækkun opinberra 

fjárstyrkja til landbúnaðarframleiðslu (World Trade Organization, e.d.-a). Landbúnaður hefur 

verið mikið varnarmál fyrir margar þjóðir og eru tollar á landbúnaðarvörum almennt hærri en 

á framleiðsluvörum eða þjónustu. Þessir háu tollar koma til vegna afstöðu stjórnvalda að vilja 

vernda innlendan landbúnað gegn samkeppni. Þessi verndarstefna hafði það mikil inngrip að 

aðildarþjóðir náðu aldrei samkomulagi og Doha-lotan leiddi ekki til afgerandi niðurstöðu 

(Martin og Mercurio, 2017). 

2.1.2.3 Alþjóðaefnahagsráðið-WEF 

WEF (e. World Economic Forum) eru alþjóðleg samtök sem stuðla að samstarfsverkefnum 

opinberra aðila og einkaaðila. Samtökin voru stofnuð 1971 í Sviss, eru sjálfstætt starfandi og 

taka þátt í mótun heimsumhverfisins í samstarfi við ýmsa leiðtoga og sérfræðinga (World 

Economic Forum, e.d.). WEF (Pigman, 2007) var upprunalega stofnað með það að markmiði 

að efla samkeppnishæfni Evrópska fyrirtækja samanborið við fyrirtæki í Bandaríkjunum og hét 

þá EMF (e. European Management Forum). Með árunum urðu samtökin sífellt alþjóðlegri í 

viðhorfum (Friesen, 2012), breyttu  nafninu í WEF árið 1987 og sama ár byrjuðu þau með 

árlega ráðstefnu sem er umræðuvettvangur fyrir breytingu umhverfisins og áskoranir á 

heimsvísu. 

Stefna WEF (Lapointe og Wingard, 2015) er dregin frá kenningunni um hagsmunaaðila (e. 

stakeholder theory) sem lýsir sér í því að fyrirtæki bera ekki einungis ábyrgð gagnvart 

viðskiptavinum og hluthöfum sínum heldur einnig ríkisstjórnum, samfélagsstofnunum auk 

annarra (Freeman og Harrison, 2018). Því er nauðsynlegt að skapa umhverfi sem ýtir undir 

samskipti og samvinnu til að sporna gegn vandamálum sem heimurinn allur verður fyrir 

áhrifum af. Samtökin halda hina árlegu Davos ráðstefnu í Davos-Klosters, Sviss þar sem tekin 

eru fyrir ýmis viðfangsefni sem eru efst á baugi í heiminum hverju sinni (Streimikiene, 2012). 

WEF skapar vettvang fyrir leiðtoga heimsins („Alþjóðaefnahagsráðið“, e.d.) frá öllum iðnaðar- 

og starfsgreinum, fremsta menntafólk heims, trúarleiðtoga, heimspekinga og fleiri til að 

skiptast á skoðunum og hugmyndum til að finna lausn við vandamálum heimsins. 

Félagsaðild samtakanna („World Economic Forum“, 2020) samanstendur af stærstu 

fyrirtækjum heims og stuðlar WEF að samvinnu þeirra á meðal sín og við önnur fyrirtæki, 

einstaklinga og stofnanir hvaðanæva úr heiminum til að vinna saman að sameiginlegum 

markmiðum til að betrumbæta heiminn og leggja áherslu á mikilvægi hagfræðilegra og 

pólitískra vandamála þar á meðal fátækt, umhverfisvandamál og ágreining á milli þjóða.  

Samtökin birta fjölda skýrslna (World Economic Forum, 2020) sem greina frá niðurstöðum á 

alþjóðlegum vandamálum sem þau vilja leggja áherslu á og vinna með aðilum og hvetja þá til 

að finna lausnir. Skýrslur sem fjalla meðal annars um alþjóðlegar áhættur (e. Global Risk 

report) og alþjóðlegan kynjamun (e. Global Gender Gap Report) og greinar er varða umhverfið 

og náttúru, menntun, einstakar atvinnugreinar og tækni.  

WEF veitir einnig yfirsýn yfir samkeppnistöðu helstu þjóðríkja heims með vísitölu um 

samkeppnishæfni sem greint er frá í árlegri skýrslu sinni, Global Competitiveness Report. 

Vísitalan (Lapointe og Wingard, 2015) tekur fyrir þá þætti sem hafa áhrif á framleiðni og 

vaxtarmöguleika þjóðar til framtíðar og endurspeglar samkeppnishæfni þjóðar á milli ára. 

Ísland situr í 26. sæti árið 2019 á vísitölu samkeppnishæfni og er stærsta hindrun Íslands smæð 

viðskiptamarkaðar (World Economic Forum, 2019). Stækkun markaðssvæðis Íslands myndi 

krefjast þess að sækja enn frekar á alþjóðamarkaði og væri nauðsynlegt fyrir ríkisstjórn að 

styðja og hvetja fyrirtæki og frumkvöðla til að leita út fyrir landsteina.  

2.1.2.4 Alþjóðabankinn–The World Bank  

Alþjóðabankinn var stofnaður samhliða Alþjóðagjaldeyrissjóðnum (e. International Monetary 

Fund, IMF) árið 1944 í lok seinni heimstyrjaldar á Bretton Woods ráðstefnunni í 

Bandaríkjunum (U.S. Department of State, e.d.). Þar komu saman bandalagsþjóðir til að 

skipuleggja alþjóðaviðskiptaumhverfi framtíðarinnar. Bankinn (Evrópuvefur, 2012a) var 

stofnaður með það í huga að veita þjóðum aðstoð í formi fjármögnunar til að endurbyggja 

innviði sína eftir stríðið gegnum opinberar framkvæmdir og bar þá nafnið Alþjóðabankinn til 

endurbyggingar og framþróunar (e. International Bank for Reconscruction and Development, 

IBRD). Bankinn (Evrópuvefur, 2012a) varð seinna meira þekktur sem 

Alþjóðabankasamsteypan (e. The World Bank Group) en starfsemi bankans skiptist í fimm 

stofnanir og er IBRD ein þeirra. Aðrar stofnanir bankans eru Alþjóðaframfarastofnunin (e. 

IDA),  Alþjóðalánastofnunin (e. IFC), Fjölþjóðlega fjárfestingarábyrgðarstofnunin (e. MIGA) 

og Alþjóðastofnunin um lausn fjárfestingardeilna (e. ICSID). 

Í dag er Alþjóðabankinn ein af stærstu alþjóðastofnunum heims með gífurlegt vægi þegar 

kemur að þróunarstarfi í heiminum í samvinnu með öðrum stofnunum og ríkjum (Stjórnarráð 

Íslands, e.d.-b). Bankinn sinnir því hlutverki að veita þróunarlöndum aðstoð þegar kemur að 

efnahagslegri og félagslegri uppbyggingu í samstarfi við stjórnvöld viðkomandi landa. Þessi 

aðstoð skilar sér í veitingu lána, styrkja eða ráðgjafar. Ríkisstjórnir þeirra 189 aðildarríkja sem 

eru meðlimir í Alþjóðabankanum eru hluthafar í bankanum (The World Bank, e.d.). Skipar 

hvert land fyrir sig fulltrúa í ráð bankans og eru 25 af þeim fulltrúum skipaðir í stjórn 

Alþjóðabankans (Stjórnarráð Íslands, e.d.-b). Aðild nýrra landa, hlutafjáraukningar og aðrar 

stærri ákvarðanir innan bankans eru lagðar fyrir bankaráð þar sem kosning fer fram og 

ákvörðun tekin. Hlutabréfaeign þjóðar (Miles og Scott, 2005) og eignarhlutur í bankanum 

ákvarðast af fjárframlögum til bankans sem fer eftir stærð hagkerfis þess lands. Þau lönd sem 

eru auðugri og búa yfir stærra hagkerfi en önnur hafa því meira vægi en aðrar innan bankans. 

Þar af eru sex stærstu hluthafar bankans, Bandaríkin, Japan, Kína, Þýskaland, Frakkland og 

Bretland sem hafa ásamt Rússlandi og Sádi-Arabíu fulltrúa í stjórn (Stjórnarráð Íslands, e.d.-

b). Hin ríkin skipta með sér 19 stjórnarsætum og sér stjórn Alþjóðabankans alfarið um að móta 

stefnu bankans, vinna úr lána- og styrkveitingum til þróunarríkja og framfylgja þeim 

ákvörðunum sem teknar eru af aðilum bankans. Bankinn og allar stofnanir hans deila 

sameiginlegu markmiði sem er að enda sárafátækt og auka velferð og hagsæld þeirra fátækustu 

í heiminum (Miles og Scott, 2005). Alþjóðabankinn leggur mikið upp úr því að lána til ríkja 

sem eiga erfitt með að fá fjármagn vegna áhugaleysis einkageirans, sér í lagi þar sem miklar 

markaðssveiflur tengdar fátækt, umhverfi og kynjamisrétti eru til staðar.  Alþjóðabankinn veitir 

þeim þjóðum sem þurfa á því að halda lágvaxta lán, styrki eða aðstoð til að setja sér ákveðna 

efnahagstefnu og koma henni í framkvæmd. IDA (Hill og Hult, 2019) hluti bankans tekur 

einungis fyrir fátækustu lönd heims og veitir vaxtalaus lán til að allt að 40 ára og 10 ára 

greiðslufrest. Þessu starfi sinnir Alþjóðabankinn með það í huga að minnka fátækt og koma af 

stað sjálfbærum vexti (Miles og Scott, 2005).  

2.1.2.5 Framtíðarþróun – Þjóðernishyggja 

Fyrir vöxt alþjóðavæðingar og viðskipta á fyrri hluta 20. aldar, notuðu þjóðir viðskiptahindranir 

sem tól til að reyna að vernda hagkerfi sín („International Trade“, 2020). Frá 16. öld hafa þjóðir 

sett lög og markað sér stefnu með það að markmiði að loka á landamæri sín fyrir innflutningi 

og vernda innviði sína á erfiðum tímum, svo sem stríð og efnahagsveiflur. Þessar aðgerðir nutu 

minna fylgis með vaxandi alþjóðavæðingu, myndun alþjóða viðskiptaumhverfis og 

niðurfellingu viðskiptahindrana gegnum milliríkjasamninga og   starfsemi stofnana á borð við 

GATT og WTO. Viðskiptaumhverfi heimsins (Barone og Roberto, 2015) hefur hins vegar séð 

breytingar frá síðustu efnahagssveiflu 2008 og hefur í raun upplifað öfuga þróun og tekið skref 

aftur á bak hvað varðar þær framfarir sem hafa átt sér stað. 

Mynd 3. Innleiddar aðgerðir G20 þjóða sem áhrif á milliríkjaviðskipti (Global Trade Alert, 2020) 

Þjóðir heimsins sjást nú aftur grípa til aðgerða til að stuðla að verndun eigin hagkerfis eftir 

efnahagshrunið 2008 gegnum hagfræðilega þjóðernishyggju (e. Economic Nationalism) . 

Nútíma útfærslu á verndarstefnu (e. Protectionism) sem miðar að því að vernda innlendan iðnað 

eða framleiðslu sem myndi verða fyrir breytingum án inngrips.  

Færri aðgerðir (Global Trade Alert, 2020) hafa sést í hækkun tolla en þjóðir hafa frekar gripið 

til verndarráðastafana í formi aukinna niðurgreiðslna, innleiðingu reglugerða og tæknilegra 

hindrana auka annarra aðgerða. Sjá má áhrif þessara aðgerða á umsvif viðskipta á heimsvísu á 

mynd 3 þar sem höggið sem fylgdi efnahagshruninu á utanríkisviðskipti hefur ekki enn gengið 

til baka, tilkomið vegna hægum vexti milliríkjaviðskipta og aukinnar verndarhyggju.  

Viðskiptaádeilur Kína og Bandaríkjanna (United Nations, 2019), sem í mestu hafa verið í formi 

hækkun tolla, hafa verið í sviðsljósinu og er dæmi um aðgerðir einkenndar af aukinni 

þjóðernishyggju og verndarstefnu. Slíkt viðskiptastríð vekur upp áhyggjur vegna þeirra áhrifa 

sem geta fylgt á hagkerfi heimsins, stöðugleika þess og vöxt. Alþjóðagjaldeyrissjóðurinn (e. 

International Monetary Fund) heldur úti óvissuvísitölu sem tekur tillit til viðburða í pólitík og 

efnahagsumhverfi um allan heim og bendir til óvissustigs um stöðugleika til skamms og 

langtíma (Ahir, Bloom og Furceri, 2020). Óvissustig hefur vaxið gífurlega frá 2012 og hafa 

auknar viðskiptahindranir á heimsvísu, fjármála og pólitískur óstöðugleiki, viðskiptastríð 

Bandaríkjanna við Kína og möguleikinn á aðgerðum gegn öðrum viðskiptalöndum myndað 

hæsta óvissustig frá mælingum.  

Covid-19, veirufaraldur sem byrjaði að herja á heimsbyggðina í byrjun árs 2020, hefur haft 

lamandi áhrif á hagkerfi heimsins. Þjóðir heims lokuðu landamærunum sínum á þann veg sem 

hefur ekki sést til þessa og er óvíst hversu langur tími mun líða þar til að jafnvægi næst aftur.  

Sífellt aukið óvissustig um framtíðarhorfur og stöðugleika gæti leitt til frekari lokunar 

landamæra í tilraun þjóða til að vernda innviði sína gegn áföllum. Þjóðir hafa byrjað halda að 

sér höndum í viðskiptum, skapað hindranir, og eftir faraldur sem lamar heiminn er ekki ólíklegt 

að slík viðskipti dragist enn frekar saman. Framtíð viðskiptaumhverfis heimsins er óviss og því 

aldrei jafn nauðsynlegt og nú fyrir þjóðir að ná viðskiptasamningum á milli sín til að tryggja 

viðskipti til framtíðar. Fyrir smáríki eins og Ísland með opið hagkerfi sem stólar á útflutnings- 

og innflutningsgreinar til að viðhalda lífsgæðum, geta viðskiptahindranir og aukin 

verndarstefna viðskiptaþjóða haft neikvæð áhrif á hagvöxt og lífsgæði landsins. 

2.2 Hvað eru fríverslunarsamningar? 

Fríverslunarsamningar eru samningar sem stjórnvöld ríkja gera sín á milli og eru gerðir í þeim 

tilgangi að minnka eða afnema viðskiptahindranir sem auka aðgengi fyrirtækja að öðrum 

mörkuðum og efla þannig viðskipti á milli aðildarríkjanna (Viðskiptasvið 

utanríkisráðuneytisins, e.d.). Þessir samningar snúast fyrst og fremst um lækkun eða afnám 

tolla en einnig um að auka öryggi í alþjóðaviðskiptum. Neytendur hafa einnig hag af 

fríverslunarsamningum þar sem lækkun tolla og aukin samkeppni felur oftast í sér lækkun 

vöruverðs (The Balance, e.d.-b). Einnig hagnast neytendur á því að með auknum viðskiptum 

við önnur lönd eykst oft vöruúrval. 

Fríverslunarsamningur á milli ríkja felur í sér samráðsvettvang sem gerir fyrirtækjum kleift að 

koma vandamálum sínum á framfæri sem þau standa frammi fyrir í utanríkisviðskiptum þar 

sem þau eru rædd og vonandi leyst á milli ríkja (Viðskiptasvið utanríkisráðuneytisins, e.d.). 

Samið er um ákveðin viðskiptakjör og reglur milli ríkja innan Alþjóðaviðskiptastofnunarinnar 

(e. World Trade Organization) og það sem samið er um í fríverslunarsamningum er því til 

viðbótar við það. Samningaviðræður milli ríkja geta tekið mörg ár þar sem ferlið í kringum 

gerð fríverslunarsamninga er flókið (Viðskiptasvið utanríkisráðuneytisins, e.d.). Viðræður 

hefjast í flestum tilvikum á góðri undirbúningsvinnu þar sem núverandi viðskipti eru skoðuð 

sem og hvaða möguleg framtíðar viðskiptatækifæri eru til staðar. Fríverslunarsamningar eiga 

að skapa aukin verðmæti og leitar utanríkisráðuneyti Íslands til viðskiptalífsins til þess að fá 

ábendingar um hvar tækifæri liggja eða mögulegir erfiðleikar í undirbúningsvinnu þess fyrir 

fríverslunarviðræður. Þannig geta einnig fyrirtæki haft hagsmuni að gæta með því að fylgjast 

með fríverslunarviðræðum milli ríkja og gera viðskiptaáætlanir sem taka mið af þeim.  

Til að gæta hagsmuna íslenskra fyrirtækja tekur viðskiptaskrifstofa utanríkisráðuneytisins þátt 

í samningaviðræðunum (Stjórnarráð Íslands, e.d.-j). Viðskiptaþjónusta utanríkisráðuneytisins 

sinnir því hlutverki að þjónusta íslensk fyrirtæki og styrkja samkeppnisstöðu þeirra á 

alþjóðlegum mörkuðum (Stjórnarráð Íslands, e.d.-j). Til að auka samstarf þessarar þjónustu við 

íslenskt atvinnulíf var undirritaður samningur við Samtök atvinnulífsins (SA). Ráðgjafi innan 

SA veitir utanríkisráðuneytinu ráðgjöf við framkvæmd stuðningskerfis við íslenskan 

útflutning. Þannig leitar utanríkisráðuneytið til viðskiptalífsins. Bæði í gegnum 

viðskiptastofnanir og ráðgjafa þeirra sem og með því að miðla upplýsingum beint til íslenskra 

fyrirtækja. Eitt helsta hlutverk utanríkisráðuneytisins er að miðla upplýsingum til íslenskra 

fyrirtækja um þróun alþjóðaviðskipta (Stjórnarráð Íslands, e.d.-a) og þannig miðla nýjum 

tækifærum sem felast í viðskiptasamningum landsins við önnur ríki og stundar ráðuneytið því 

markvissa kynningu á helstu samningum og tækifærum þeirra til atvinnulífsins. 

Fríverslunarsamningar skiptast í tvær kynslóðir samninga (Viðskiptasvið 

utanríkisráðuneytisins, e.d.). Fyrstu kynslóðar fríverslunarsamninga og annarrar kynslóðar 

fríverslunarsamninga. Fyrstu kynslóðar fríverslunarsamningar ná einungis til vöruviðskipta en 

annarrar kynslóðar samningar ná einnig til þjónustuviðskipta og annarra þátta, eins og t.d. 

vernd fjárfestinga, vernd hugverkaréttinda, samkeppnismála, opinbera tilboða o.fl. Annarrar 

kynslóðar fríverslunarsamningar eru að verða sífellt mikilvægari fyrir Ísland þar sem stærsti 

hluti þjóðarframleiðslu eru þjónustuviðskipti, og má þar helst nefna ferðamannaiðnaðinn sem 

hefur aukist verulega síðastliðin ár (Guðlaugur Þór Þórðarson, 2019). Fríverslunarsamningar 

skiptast einnig í tvær tegundir samninga: Tvíhliða og marghliða samninga. 

2.2.1 Tvíhliða samningar 

Fríverslunarsamingur sem er einungis á milli tveggja ríkja, eins og t.d. fríverslunarsamningur 

Íslands við Kína, kallast tvíhliða samningur (Tollstjóri, e.d.-b). Samningurinn byggir á 

meginreglunni um gagnkvæmni þar sem báðir aðilar hagnast af þeim ákvæðum sem eru í 

samningnum. Það þýðir þó ekki að ákvæðin geti ekki verið ósamhverf, þ.e. að samningsaðilar 

geta verið með mismunandi tollfrelsi milli mismunandi vara. Helsta markmið tvíhliða 

samninga er að auka viðskipti á milli aðildarríkjanna og auka þannig hagvöxt (The Balance, 

e.d.-b). Tvíhliða samningar skiptast í fimm skilyrði. Fyrsta skilyrðið er að aðildarríkin lækki 

eða felli niður tolla. Skilyrði tvö er að aðildarríkin sammælist um eðlilega samkeppni þegar 

kemur að verðlagningu. Fyrirtæki aðildarríkja geta því ekki lækkað verð á vörum í þeim 

tilgangi að bola út samkeppninni og einoka þannig markaðinn. Þriðja skilyrðið er samkomulag 

um það að ríkisstjórnir aðildarríkjanna veiti ekki ósanngjarna ríkisstyrki til innlendra fyrirtækja 

með það að markmiði að halda frá erlendri samkeppni. Fjórða skilyrðið fjallar um reglugerðir 

og lög innan samningsins og það fimmta er samkomulag aðildarríkjanna um að nýsköpun sé 

ekki afrituð eða „stolið“ á milli þeirra.  

2.2.2 Marghliða samningar 

Fríverslunarsamningar milli fleiri en tveggja ríkja, eins og t.d. þeir samningar sem hafa verið 

gerðir á milli EFTA- ríkjanna og annarra ríkja, kallast marghliða samningar (Tollstjóri, e.d.-b). 

Líkt og tvíhliða samningar þá byggir samningurinn á meginreglunni um gagnkvæmni og ekki 

óeðlilegt að ákvæði séu ósamhverf milli aðildarríkja. Marghliða samningar leiða oftar til meiri 

hagvaxtar aðildarríkja heldur en tvíhliða samningar (The Balance, e.d.-a). Þróunarlönd hafa 



17 

 

 

 

 

 

einnig mestan hag sem aðildarríki af marghliða samningum þar sem ekki má semja um 

mismunandi kjör milli landa innan sama samningsins. Helsti ókostir marghliða samninga er 

hversu flóknir þeir eru í gerð og taka því oftar en ekki töluvert lengri tíma í bígerð heldur en 

tvíhliða samningar.  

2.3 Fríverslunarsamningar Íslands 

Ísland er aðili að 33 fríverslunarsamningum og eru langflestir þeirra hluti af þeim samningum 

sem EFTA hefur gert (Guðlaugur Þór Þórðarson, 2019). Aðildarríki EFTA eru Ísland, 

Liechtenstein, Sviss og Noregur en þessi ríki gerðu fríverslunarsamning sín á milli árið 1960 

sem var svo endurskoðaður árið 2002 (Stjórnarráð Íslands, e.d.-e). Tvíhliða samningur Íslands 

við ESB var gerður árið 1972 en þar var lögð áhersla á tollafríðindi fyrir sjávarafurðir og 

landbúnaðarvörur. Sá samningur hefur komið sér vel fyrir íslenskan sjávarútveg og landbúnað 

þar sem ákvæði samningsins kveða á um betri markaðsaðgang að mörkuðum ESB en samið 

hefur verið um í nýrri samningum. EFTA og aðildarríki ESB gerðu fríverslunarsamning sín á 

milli, hinn svokallaði EES-samningur, sem tók gildi árið 1994. EFTA hefur svo gert 

fríverslunarsamninga við 29 ríki utan ESB síðan þá og er Ísland með aðild að 26 samningum 

af þeim (Stjórnarráð Íslands, e.d.-d). Gerð nýrra fríverslunarsamninga hefur verið eitt helsta 

verkefni EFTA síðastliðin ár þar sem aðildarríki þess eru mjög háð viðskiptum við önnur lönd 

og greiðum aðgangi að mörkuðum í öðrum löndum (Guðlaugur Þór Þórðarson, 2019). 

Markaðir utan ríkja ESB eru að verða sífellt mikilvægari þar sem kaupmáttur í þessum löndum 

hefur verið að aukast og samgöngur til þeirra landa orðnar greiðari. Þau lönd sem EFTA hefur 

verið í viðræðum við síðastliðin ár, fyrir nýjum samningum, eru Indland, Malasía, Víetnam og 

Mercosur- ríkin fjögur; Argentína, Brasilía, Úrúgvæ og Paragvæ. 

Einn af nýjustu fríverslunarsamningum Íslands er tvíhliða samningur sem gerður var á milli 

Íslands og Kína. Sá samningur var undirritaður árið 2013 en tók gildi árið 2014 eftir margra 

ára viðræður milli ríkjanna (Stjórnarráð Íslands, e.d.-f). Niðurfelling tolla á helstu 

útflutningsvörum Íslands er helsti ávinningur samningsins og hefur hann gert íslenskum 

fyrirtækjum kleift að fara inn á þennan vaxandi og mikilvæga markað með færri hindrunum en 

sem fyrir voru. EFTA ríkin höfðu áður leitast við að semja við Kína en ekki var áhugi fyrir því 

af hálfu Kína. Í dag hafa hins vegar Kínverjar einnig samið við Sviss og standa nú yfir viðræður 

á milli Kína og Noregs. Frá því að samningur Íslands við Kína tók gildi hafa viðskipti á milli 

þessara ríkja aukist mjög mikið (Guðlaugur Þór Þórðarson, 2019). Vöruútflutningur til Kína 

þrefaldaðist frá árinu 2014 til 2018 og vöruinnflutningur frá Kína jókst um 40% á sama 



18 

 

 

 

 

 

tímabili. Samningurinn var annarrar kynslóðar samningur og nær því einnig til 

þjónustuviðskipta (Stjórnarráð Íslands, e.d.-f).  

Hoyvíkur-samningurinn, fríverslunarsamningur Íslands og Færeyja, tók gildi 2006 og kom í 

stað eldri samnings frá árinu 1992 (Guðlaugur Þór Þórðarson, 2019). Litið hefur verið á 

neytendamarkaðinn í Færeyjum sem framhald af hinum íslenska vegna nálægðar Færeyja við 

Ísland. Markmið þessa samnings var því að koma á sameiginlegu efnahagssvæði milli þessara 

tveggja landa. Helstu ákvæði samningsins fjalla um niðurfellingu tolla af vörum, að uppfylltum 

skilyrðum upprunareglna (Stjórnarráð Íslands, e.d.-e). 

Árið 1985 tók tvíhliða fríverslunarsamningur við Danmörku um viðskipti við Grænland gildi 

(Guðlaugur Þór Þórðarson, 2019). Mikil tækifæri eru til staðar fyrir íslenskt atvinnulíf á 

Grænlandi þar sem síðastliðin ár hefur verið mikil uppbygging þar og þá sérstaklega í 

ferðamannaiðnaði. Rætt hefur verið um að gera þríhliða samning milli Íslands, Grænlands og 

Færeyja sem ætti að auka samstarf þessara þjóða í alþjóðaviðskiptum en enn hefur ekkert orðið 

að slíkum samningi.  

Allir fríverslunarsamningar Íslands leggja áherslu á tollfrelsi sjávarafurða (Viðskiptasvið 

utanríkisráðuneytisins, e.d.). Þá hefur skipt miklu máli í gerð fríverslunarsamninga að áhersla 

sé lögð á tollafrelsi á mikilvægustu útflutningsafurðum Íslands.  

2.4 Uppruni vara 

Í fríverslunarsamningum er sérstakur viðauki eða sjálfstæðar bókanir sem fjalla um 

upprunareglur (Tollstjóri, e.d.-a). Til þess að vara njóti þeirra tollafríðinda sem kveðið er á um 

í flestum fríverslunarsamningum þarf vara að vera að öllu leyti unnin eða aflað í aðildarríkjum 

samningsins (Tollstjóri, e.d.-e) eða að hún sé unnin með fullnægjandi hætti samkvæmt þeim 

upprunareglum sem útlistaðar eru í samningnum. Þessar reglur segja til um hvort vara njóti 

fríðindameðferðar samkvæmt samningi, svokölluð upprunavara, eða ekki. Sem dæmi þá telst 

vara ekki vera upprunavara, innan EES, ef yfir 15% af samsettum verðmætum hennar er fyrir 

utan EES-svæðið (Tollstjóri, e.d.-c). Vara sem er því framleidd innan EES og 85% eða meira 

af verðmætum hennar fengin þar telst því vera EES-upprunavara. Samskonar ákvæði eru að 

finna í öðrum fríverslunarsamningum þar sem kveðið er á um hversu mikið vara þarf að vera 

unnin í aðildarríkjum samningsins til þess að teljast upprunavara þeirra (Tollstjóri, e.d.-c). Færa 

þarf sönnur fyrir því í innflutningslandi, að hálfu innflytjanda, að vara sé í raun og veru 

upprunavara og þarf hann að leggja fram svokallaða upprunasönnun. Upprunasannanir eru 

settar fram með tvennskonar hætti skv. EES-samningnum (Tollstjóri, e.d.-d), með svokölluðu 

EUR.1-flutningsskírteini eða að útflytjandi veiti sönnun um uppruna vörunnar með áritaðri 

upprunayfirlýsingu. Aðrir fríverslunarsamningar kveða á um samskonar ákvæði fyrir sönnun á 

uppruna vara þó þau geti verið með öðrum hætti. EUR.1-flutningsskírteinið er gefið út af 

tollayfirvöldum útflutningslands en sá sem sækir um slíkt skírteini skuldbindur sig til þess að 

afhenda öll nauðsynleg gögn til tollayfirvalda, til sönnunar á uppruna vöru, ef nauðsyn krefur 

(Tollstjóri, e.d.-d). Innflytjandi vörunnar fær flutningsskírteinið frá útflytjanda og framvísar 

því til tollayfirvalda í innflutningslandi til þess að fá viðeigandi tollafríðindi viðkomandi 

fríverslunarsamnings.  

Árituð yfirlýsing útflytjanda getur einnig veitt sönnun á því hvaðan vara er upprunin, svo lengi 

sem öllum skilyrðum er uppfyllt skv. samningi. Með þessu sér útflytjandi alfarið sjálfur um að 

færa sönnur á uppruna vöru án aðkomu tollayfirvalda útflutningslands. 

Sumir fríverslunarsamningar kveða á um fríðindameðferð án upprunasönnunar. Það getur verið 

vegna þess að verðmæti vara séu undir ákveðnu lágmarki og eru sendar í smábögglum frá 

einstaklingi til einstaklings eða í einkafarangri ferðamanna. 

2.5 Verndarstefna – verndun markaða 

Verndarstefna felur í sér verndun innlendra markaða (Amadeo, 2020) sem stjórnvöld ríkja geta 

beitt með ýmsum hætti. Helstu verkfæri stjórnvalda til að vernda innlendan markað eru tollar, 

opinber fjárframlög, kvótar og stjórnun innlends gjaldmiðils. Lang algengasta aðferð 

stjórnvalda til verndunar á innlendum mörkuðum er tollur á innfluttar vörur sem gerir það að 

verkum að verð hækkar samstundis á þessum vörum. Þessi aðferð ásamt öðrum verkfærum 

verndarstefnunnar verndar innlenda framleiðslu til skamms tíma en er skaðleg til lengri tíma 

litið. þegar kemur að samkeppni á alþjóðamarkaði og alþjóðlegum viðskiptum (Amadeo, 

2020). Kvóti á innfluttar vörur er takmörkun á því hversu mikið má flytja inn af vöru 

(„Protectionism“, e.d.) og er það oft talið vera árangursríkara verkfæri verndarstefnunnar en 

tollar, þar sem tollar koma ekki endilega í veg fyrir það að neytendur sem eru tilbúnir til þess 

að kaupa vöru á hærra verði  með tilkomu tolla geri það. Í aldanna rás hefur verndarstefna 

aukist á tímum stríða og fjármálakreppa á meðan milliríkjaviðskipti hafa aukist á tímum 

friðsældar og velmegunar. 

Verndarstefna, eða verndarhyggja eins og hún er oft kölluð, hefur aukist meðal þjóða 

síðastliðin ár (Stefanía Kolbrún Ásbjörnsdóttir, 2018) eftir síðustu efnahagskreppu árið 2008. 

Þessi vaxandi verndarhyggja meðal þjóða getur haft slæm áhrif á lítið land eins og Ísland þar 

sem hagsæld landsins byggist fyrst og fremst á sterkum útflutningsgreinum sem og að neysla 

Íslendinga er að miklu leyti háð innflutningi. Smáríki eins og Ísland sérhæfa sig oftar en ekki í 

fáum og afmörkuðum atvinnugreinum og því eru þau sérstaklega viðkvæm fyrir kvöðum í 

öðrum löndum sem geta haft áhrif á útflutning. Sem dæmi þá voru um 77% allra útflutningsvara 

Íslands árið 2017 annað hvort sjávarútvegsafurðir eða álafurðir (Hagstofa Íslands, 2020c). Því 

er greinilegt að breytingar á tollum eða öðrum kvöðum hjá helstu útflutningslöndum Íslands 

þegar kemur að þessum vörum getur haft mikil áhrif á hagsæld þjóðarinnar. 

2.6 Helstu inn- og útflutningsvörur Íslands 

Heildarútflutningur frá Íslandi hefur verið að aukast jafnt og þétt síðastliðin ár (Hagstofa 

Íslands, 2020b). Árið 2019 jókst heildarútflutningur um 0,5% á milli ára þrátt fyrir að bæði 

vöruútflutningur og útflutt ferðaþjónusta dróst saman á milli ára. Útflutningur á annarri 

þjónustu og sala á hugverkaréttindum jókst hins vegar töluvert á milli ára og má því rekja þessa 

hækkun á milli ári til þess. Jafnvel þó að ferðaþjónusta hafi dregist saman á milli áranna 2018 

og 2019 hefur hún verið stór hluti heildarútflutnings landsins og skilað þjóðarbúinu miklum 

tekjum síðastliðin ár (Ferðamálastofa, 2018). Hlutur ferðaþjónustu í gjaldeyristekjum landsins 

hefur aukist frá 26,4%, árið 2013, í 42%, árið 2017. Ferðaþjónusta er því sú útflutningsgrein 

Íslands sem hefur vaxið hvað hraðast á síðastliðin tíu árum og aflaði ferðaþjónustan meiri 

gjaldeyristekna en bæði útflutningur iðnaðaravara og sjávarafurða til samans á árunum 2014-

2017. Eins og nefnt var í inngangi ritgerðar eru tollar innheimtir við innflutning á vörum 

(Tollstjóri, e.d.-f) og er því fyrst og fremst einblínt á helstu útflutningsvörur Íslands síðastliðin 

ár. 

Helstu útflutningsvörur Íslands á árunum 2010-2019 voru ál og álafurðir, kísiljárn og 

sjávarafurðir. Útflutningur á ál og álafurðum var tæplega 37% af öllum vöruútflutningi á þessu 

tímabili og þar með langstærsta útflutningsvara Íslands. Þar á eftir er það íslenski þorskurinn 

sem var næst stærsta útflutningsvara Íslands á sama tímabili en hann var rúmlega 15% af öllum 

útflutningi. Sömu sögu er að segja ef horft er einungis til ársins 2019 en þar eru það einnig 

sjávarafurðir og ál og álafurðir sem eru helstu útflutningsvörur Íslands. 

Mynd 4. Helstu útflutningsvörur Íslands árin 2010-2019 (Hagstofa Íslands, 2020b) 

Eins og nefnt var hér að framan er Ísland mjög háð innflutningi. Árið 2019 var 

heildarvöruinnflutningur til Íslands samtals um 753 milljarðar króna (Hagstofa Íslands, 2020c). 

Helstu innflutningsvörur Íslands eru hreinsað bensín, áloxíð, fiskiolía, kaffi og tóbak (Pines, 

2020). Þessar vörur telja um fimmtung alls innflutnings eða um 150 milljarðar króna. Aðrar 

vörur sem Ísland flytur inn í miklu magni eru bílar, tölvur og raftæki og skip til fiskveiða. 

2.7 Helstu viðskiptalönd Íslands 

Ísland er hagkerfi sem er mjög háð innflutningi vegna smæðar sinnar (Viðskiptaráð Íslands, 

2019). Þar sem mikil þörf er á innfluttum vörum og þjónustu þarf að fjármagna það með 

sterkum útflutningsgeira. Þannig eru utanríkisviðskipti Íslands ótrúlega mikilvæg fyrir hagvöxt 

landsins. Helstu viðskiptalönd Íslands síðastliðin 10 ár, þ.e. 2010-2019, eru Bandaríkin, 

Bretland, Danmörk, Holland, Noregur og Þýskaland (Hagstofa Íslands, 2020c). Þar af spanna 

Holland, Bretland og Þýskaland rúmlega 60% af öllum útflutningi á þessu tímabili. Helstu 

viðskiptalönd Íslands þegar kemur að innflutningi til Íslands eru hins vegar Noregur, 

Bandaríkin og Þýskaland og saman spanna þau um 44% af öllum innflutningi frá 2010. 

Ef einungis er horft á árið 2019 og þau viðskipti sem hafa átt sér stað milli Íslands og annarra 

landa þá er greinilegt að einhverjar breytingar hafa átt sér stað þegar kemur að helstu 

viðskiptaþjóðum. Þó svo að þau lönd sem nefnd eru hér að ofan séu enn meðal mikilvægustu 

viðskiptaþjóða Íslands hafa önnur lönd bæst við og má vel velta því fyrir sér hver framtíð 

þessara landa verður í utanríkisviðskiptum Íslands.  

Samkvæmt skýrslu utanríkisráðuneytisins, Utanríkisþjónusta til framtíðar, hefur sviðmynd 

heimsviðskipta verið að breytast síðastliðin ár (Utanríkisráðuneyti Íslands, e.d.). Þungamiðja 

alþjóðlegra viðskipta og fríverslunar er í auknum mæli að færast frá hefðbundnum mörkuðum 

Vestur-Evrópu og Norður Ameríku til annarra ört vaxandi markaða, eins og Suðaustur-Asíu, 

Suður-Ameríku og Afríku. Þessar breytingar má meðal annars rekja til gríðarlegs vaxtar 

millistétta á þessum mörkuðum. Neysla þessara ríkja mun því aukast gífurlega og eru 

neysluvenjur þessara markaða að miklu leyti sóttar til eldri markaðssvæða. Sem dæmi þá er 

áætlað að neysla og kaupmáttur indverskrar millistéttar muni fjórfaldast á næstu þrjátíu árum 

og þannig fara fram úr neyslu Kína. Spáð er að samanlögð neysla þessara tveggja fjölmennustu 

ríkja heims muni því fara fram úr samanlagðri neyslu allra annarra ríkja Asíu, Bandaríkjanna, 

Evrópu og Suður-Ameríku. Tækifæri Íslands til sóknar í útflutningi, ef horft er til næstu 

áratuga, eru því ekki á hefðbundnum mörkuðum á borð við Norður-Ameríku og Evrópu heldur 

nýmörkuðum á þessum ört vaxandi heimssvæðum. 

2.7.1 Bandaríkin 

Bandaríkin hafa verið einn mikilvægasta viðskiptaaðili Íslands síðastliðin ár (Guðlaugur Þór 

Þórðarson, 2019). Enginn fríverslunarsamningur er á milli landanna en þegar horft er bæði til 

vöru- og þjónustuviðskipta eru Bandaríkin stærsti einstaki markaður Íslands. 

Utanríkisráðuneyti Íslands hefur lagt mikla áherslu á gott viðskiptasamband við Bandaríkin og 

í febrúar 2019 var samþykkt að sérstakt viðskiptasamráð yrði stofnað á milli landanna. Helstu 

útflutningsvörur Íslands til Bandaríkjanna eru fiskafurðir og er það íslenski þorskurinn sem 

trónir þar á toppnum.  

 

Mynd 5. Helstu útflutningsvörur Íslands til Bandaríkjanna árin 2010-2019 (Hagstofa Íslands, 2020c) 

Ekkert land í heiminum hefur eins mikil áhrif á alþjóðleg viðskipti eins og Bandaríkin (BDI, 

2020). Undir stjórn Donald Trump, Bandaríkjaforseta, hafa Bandaríkin í vaxandi mæli gert lítið 

úr alþjóðaviðskiptum sem hefur haft gríðarleg áhrif á milliríkjaviðskipti og viðskiptaþjóðir 

Bandaríkjanna. Donald Trump hefur verið mjög neikvæður í garð WTO (e. World Trade 

Organization) sem og þeirra viðskiptasamninga sem Bandaríkin eru með við Evrópusambandið 

og ríki þess. Í ljósi þessara neikvæðu skoðana Trump á þessum viðskiptasamningum við ríki 

Evrópu hefur hann hótað að hækka tolla á hinar ýmsu innfluttu vörur frá Evrópu og meðal 

annars iðn- og matvörur (Johnson, 2020). Þetta gæti því haft gríðarleg áhrif á viðskipti Íslands 

við Bandaríkin þar sem helstu útflutningsvörur Íslands til Bandaríkjanna tilheyra þessum 

flokkum, eins og nefnt hefur verið hér að framan. 

2.7.2 Bretland og BREXIT 

Eins og nefnt er hér að framan hefur Bretland verið eitt helsta viðskiptaland Íslands síðastliðin 

ár þegar kemur að útflutningi frá Íslandi. Vöruútflutningur frá Íslandi til Bretlands árið 2019 

var rúmir 66 milljarðar (Hagstofa Íslands, 2020c) en vöruútflutningur hefur verið að meðaltali 

um 60 milljarðar á ári hverju á árunum 2010-2019. Helstu útflutningsvörur Íslands til Bretlands 

eru fiskiafurðir og er það fyrst og fremst þorskur, en einnig rækja og ýsa. Ál og álafurðir er 

einnig flutt út í töluverðu magni. 

 

Mynd 6. Helstu útflutningsvörur Íslands til Bretlands árin 2010-2019 (Hagstofa Íslands, 2020c) 

Mikil vinna hefur verið lögð í að gæta hagsmuna Íslands frá því að Bretar kusu að ganga úr 

ESB í júní 2016 (Guðlaugur Þór Þórðarson, 2019). Þeir samningar sem Ísland er með við ESB 

ná því ekki lengur yfir Bretland eftir útgöngu þeirra, þar á meðal EES-samningurinn. Þau 

umfangsmiklu viðskipti sem Ísland og Bretland hafa átt í gegnum tíðina byggjast að miklu leyti 

á þeim samningum sem eru í gildi, og þá aðallega EES-samningnum, og því hefur það verið 

eitt helsta forgangsmál íslenska utanríkisráðuneytisins að ná samningum í höfn um 

framtíðartilhögun viðskipta við Bretland. Útgöngu Breta úr ESB hefur verið frestað nokkrum 

sinnum síðan 2016 en var að lokum samþykkt 31. janúar árið 2020 (Sunna Kristín 

Hilmarsdóttir, 2020). Eftir útgöngu telst Bretland vera svokallaður „de facto“ aðili að innri 

mörkuðum ESB til ellefu mánaða í aðlögun. Samningar Bretlands við ESB munu áfram gilda 

út aðlögunartímabilið (Stjórnarráð Íslands, 2020b) og þar með talinn EES-samningurinn og því 

munu engar marktækar breytingar verða á viðskiptum Íslands og Bretlands á 

aðlögunartímabilinu. Bretland hefur möguleikann á því að framlengja aðlögunartímabilinu til 

tveggja ára en búist er við því að fullum aðskilnaði sé náð í lok árs 2020. Mikil óvissa hefur 

verið um hvort að Bretland yfirgefi ESB án útgöngusamnings. Viðræður við Breta varðandi 

nýja samninga hafa því verið í undirbúningi og Þórir Ibsen sendiherra mun verða þar í forsvari 

fyrir Íslands hönd og er þar helsta markmið Íslendinga að viðskiptakjör verði sambærileg og 

önnur ríki innan EES semja um og að sérstaða Íslands og kjarnahagsmunir verði hafðir að 

leiðarljósi í þeim atriðum sem skal ná fram. Viðræðurnar verða í nánu samráði við EFTA-ríkin 

og viðræður ESB við Bretland verða hafðar að leiðarljósi.  

Framtíðarviðskipti við Bretland eru mjög mikilvæg Íslendingum og því skiptir málir að traust 

ríki á milli landanna í efnahagslegum samskiptum. Stefnt er að því að gera víðtækan efnahags- 

og samstarfssamning á helstu sviðum utanríkisviðskipta og er þar lögð rík áhersla á fullt afnám 

tolla á sjávarafurðum.  

2.7.3 Þýskaland 

Þýskaland hefur lengi verið ein helsta viðskiptaþjóð Íslands (Hagstofa Íslands, 2020c) bæði 

þegar kemur að innflutningi og útflutningi. Á árunum 2010-2019 samsvaraði útflutningur 

Íslands til Þýskalands um 560 milljörðum króna en helstu útfluttu vörur á þessu tímabili voru 

ál og álafurðir og fiskiafurðir. Ál og álafurðir voru samtals 344 milljarðar á þessu tímabili eða 

rúmlega 60% af öllum útfluttum vörum til Þýskalands. Þorskur, karfi og ufsi voru svo tæpir 

100 milljarðar á þessu sama tímabili eða um 18%. 

Mynd 7. Helstu útflutningsvörur Íslands til Þýskalands árin 2010-2019 (Hagstofa Íslands, 2020c) 

2.7.4 Holland 

Holland líkt og Þýskaland hefur einnig verið ein helsta viðskiptaþjóð Íslands síðastliðin ár bæði 

í innflutningi og útflutningi en þó sérstaklega í útflutningi (Hagstofa Íslands, 2020c). Holland 

hefur verið langstærsta viðskiptaþjóð Íslands í útflutningi síðastliðin ár en á árunum 2010-2019 

samsvaraði útflutningur um 1.720 milljörðum króna sem er næstum þrefalt á við næst stærsta 

útflutningsland Íslands, Bretland. Enn þann dag í dag er Holland ennþá stærsta viðskiptaþjóð 

Íslands en árið 2019 nam útflutningur 168 milljörðum króna og innflutningur um 59 

milljörðum svo viðskiptajöfnuður var jákvæður um 109 milljarða króna. 

Þegar skoðaðar eru helstu útflutningsvörur Íslands til Hollands síðastliðin ár kemur í ljós að 

þær eru frekar einhæfar og ein sem sker sig úr sem helsta útflutningsvaran. Ál og álafurðir 

hefur verið langstærsta útflutningsvara Íslands til Hollands en rúmlega 78% af öllum 

útflutningi til Hollands hefur verið ál eða álafurðir sem samsvarar um 1.347 milljörðum króna. 

Aðrar útflutningsvörur eins og kísiljárn, þorskur og lyfja- og lækningavörur eru töluvert lægri 

en álið, en útflutningur á þessum vörum hefur verið nokkuð breytilegur frá ári til árs á 

tímabilinu 2010-2019. 

344365

39562 29514 27709 23650

0

50000

100000

150000

200000

250000

300000

350000

400000

Ál og

álafurðir

Karfi Þorskur Ufsi Kísiljárn

M
il

lj
ó
n
ir

 k
ró

n
a

Útflutningsvara

Helstu útflutningsvörur Íslands til 

Þýskalands árin 2010-2019



26 

 

 

 

 

 

 

*Orkufrekum iðnaði 

Mynd 8. Helstu útflutningsvörur Íslands til Hollands árin 2010-2019 (Hagstofa Íslands, 2020c) 

2.7.5 Kína 

Eftir að fríverslunarsamningur Íslands og Kína tók gildi, árið 2014, hefur útflutningur frá 

Íslandi til Kína aukist töluvert mikið (Guðlaugur Þór Þórðarson, 2019). Vöruútflutningur frá 

Íslandi til Kína hefur rúmlega þrefaldast á þessu tímabili, þar sem vöruútflutningur frá Íslandi 

til Kína var rétt rúmir 4,8 milljarðar kr. árið 2014 en rúmir 15,9 milljarðar kr. árið 2019 

(Hagstofa Íslands, 2020c).  

 

Mynd 9. Þjónustuviðskipti við Kína árið 2014 og 2018 (Hagstofa Íslands, 2018b) 

Mynd 10. Vöruviðskipti við Kína árið 2014 og 2019 (Hagstofa Íslands, 2020c) 

Útflutningur Íslands á þjónustu til Kína hefur einnig aukist gífurlega frá gildistöku samningsins 

2014. Árið 2014 var útflutningur á þjónustu rétt rúmir 4 milljarðar en 10,9 milljarðar árið 2018. 

Þessa aukningu má fyrst og fremst rekja til útfluttrar ferðaþjónustu eins og sjá má á mynd 11 

hér fyrir neðan (Hagstofa Íslands, 2018c). Samkvæmt völdum þjónustuflokkum Hagstofu 

Íslands er helsta útflutta þjónusta Íslands til Kína; Ferðalög, flugsamgöngur, afþreying og 

þjónusta tengd ferðaþjónustu og samgöngur og flutningar. Þessir þjónustuflokkar hafa allir 

vaxið gífurlega frá gildistöku samningsins til ársins 2018 og er útflutt ferðaþjónusta til Kína 

orðin mikilvæg útflutningsstoð Íslands í útfluttri þjónustu. Heildarinnflutningur frá Kína til 

Íslands hefur einnig aukist lítillega frá árinu 2014 en árið 2014 var heildarinnflutningur, vöru 

og þjónustu, tæpir 49 milljarðar en rúmir 60 milljarðar árið 2019, jafnvel þó að innflutningur á 

þjónustu frá Kína sé búinn að vera stiglækkandi á milli ára frá 2014.  

0

10000

20000

30000

40000

50000

60000

70000

2014 2019

M
ill

jó
n

ir
 k

ró
n

a

Ár

Vöruviðskipti við Kína árið 
2014 og 2019

Útflutningur Innflutningur



28 

 

 

 

 

 

 

Mynd 11. Helsta útflutta þjónusta Íslands til Kína árin 2014 og 2018 (Hagstofa Íslands, 2018c) 

Mynd 12. Helstu útflutningsvörur Íslands til Kína árin 2014-2019 (Hagstofa Íslands, 2020c) 

Þessi auknu viðskipti á milli landanna má rekja til netvæðingar síðustu ára og nýrra 

viðskiptahátta, að einhverju leyti (Guðlaugur Þór Þórðarson, 2019). Árið 2018 var samþykkt 

að samstarf á milli ríkjanna á sviði rafrænna viðskiptahátta yrði aukið og sérstakur 

umbótahópur því stofnaður. Að sama skapi var stofnaður sérstakur vinnuhópur varðandi 

samstarf á sviði jarðorku. 

 

2.8 Vöruviðskiptajöfnuður 

Vöruviðskiptajöfnuður Íslands hefur verið neikvæður frá og með árinu 2015 (Hagstofa Íslands, 

2020e). Samkvæmt tölulegum upplýsingum frá Hagstofu Íslands hafði vöruviðskiptajöfnuður 

verið jákvæður nokkur ár þar á undan og var hann mestur árið 2010 þegar hann var jákvæður 

og þétt frá árinu 2013. Útflutningur frá Íslandi hefur hins vegar verið mun sveiflukenndari en 

innflutningurinn og var hann einna lægstur árið 2017 þegar hann fór í tæpa 520 milljarða á 

meðan innflutningur til landsins var tæpir 700 milljarðar. 

Mynd 13. Vöruviðskiptajöfnuður og heildar inn- og útflutningur árin 2013-2019. (Hagstofa Íslands, 2020e) 

2.9 Þróun útflutningsgreina á Íslandi 

Ef horft er til síðustu 10 ára, þ.e. 2010-2019, hafa talsverðar breytingar orðið bæði hvað varðar 

útflutningsvörur sem og helstu viðskiptalönd. Nokkrar sveiflur í útflutningi eru greinanlegar á 

milli ára ef horft er til helstu útflutningsvara Íslands sem nefndar hafa verið hér að framan. 

Útflutningur á þorski hefur vaxið frá ári til árs frá árinu 2010 ef horft er fram hjá smávægilegri 

lækkun árið 2017 (Hagstofa Íslands, 2020c). Útflutningur á áli og álafurðum hefur verið 

nokkuð stöðugur á milli ára en þó einhverjar sveiflur á árunum 2015 og 2016.  

 

Mynd 14. Heildarútflutningur þorsks og áls og álafurða árin 2010-2019 (Hagstofa Íslands, 2020c) 

Útflutningur á kísiljárni hefur farið lækkandi á milli ára og sömu sögu er að segja af síldinni 

sem hefur lækkað töluvert frá árinu 2010 (Hagstofa Íslands, 2020c). Miklar sveiflur hafa verið 

í útflutningi á makríl og loðnu milli ára en útflutningur á loðnu var lægstur árið 2019 þar sem 

útflutningur nam ekki nema tæpum 8,5 milljörðum króna. Útflutningur á ufsa var nokkuð 

stöðugur á milli ára árin 2010-2015 en lækkaði lítillega árin 2016 og 2017 en hefur svo aftur 

náð sér á strik árið 2019. Sama má segja um útflutning á ýsu sem lækkaði á árunum 2010-2017 

en hefur aftur hækkað 2018 og 2019. Útflutningur á karfa hefur lækkað lítillega síðastliðin ár. 

 

Mynd 15. Kísiljárn, makríll og síld – Heildarútflutningur árin 2010-2019 (Hagstofa Íslands, 2020c) 

 

Mynd 16. Karfi, ýsa, aðrar iðnaðarvörur og ufsi – Heildarútflutningur árin 2010-2019 (Hagstofa Íslands, 2020c) 

Þær útflutningsvörur sem hafa tekið mestum breytingum í útflutningi síðastliðin ár eru 

á lyfjavörum hefur lækkað verulega síðan árið 2010 og hefur sú lækkun verið stöðug á milli 

ára en árið 2010 var útflutningur rúmir 15 milljarðar en aðeins rúmur 1 milljarður árið 2019. 

Þrátt fyrir lækkun á lyfjavörum hefur verið stöðug hækkun í útflutningi á tækjum og vörum til 

lækninga síðan 2010 en útflutningur hefur rúmlega tvöfaldast á þessu tíu ára tímabili. Sala á 

kolmunna hefur einnig vaxið gífurlega síðastliðin ár en útflutningur hefur rúmlega þrefaldast á 

árunum 2010-2019. Sú útflutningsvara sem ber sigur úr býtum í jákvæðum vexti síðastliðin ár 

eins og sést á mynd 17 hér að neðan, er íslenski laxinn. Árið 2010 var útflutningur rúmur 

milljarður króna en árið 2019 var hann kominn í rúma 18,5 milljarða.  

 

Mynd 17. Tæki og vörur til lækninga, lyfjavörur, kolmunni og lax – Heildarútflutningur árin 2010-2019 (Hagstofa Íslands, 

2020c)  

Einhverjar sviptingar hafa orðið síðastliðin ár þegar kemur að helstu viðskiptalöndum í 

íslenskum útflutningi. Ef skoðuð eru gögn frá Hagstofu Íslands má sjá að útflutningur hefur 

minnkað frá árinu 2010 til landa eins og Hollands, Þýskalands, Rússlands og Japan (Hagstofa 

Íslands, 2020d). Þýskaland var ein stærsta viðskiptaþjóð Íslands í útflutningi árin 2010-2014 

en síðan þá hefur dregið verulega úr útflutningi þangað. Einnig hefur verið nokkuð stöðug 

lækkun á útflutningi til Hollands síðastliðin ár en tók þó jákvætt stökk árið 2018. Rússland og 

Japan voru einnig lönd sem voru nokkuð stórtæk í innflutningi á íslenskum vörum en hefur 

farið minnkandi síðastliðin fimm ár. 

Mynd 18. Þróun vöruútflutnings milli landa árin 2010-2019 - a (Hagstofa Íslands, 2020d) 

Þau lönd sem hafa aukið verulega innflutning á íslenskum vörum síðastliðin ár eru Spánn, 

Bandaríkin, Frakkland, Kanada og Kína (Hagstofa Íslands, 2020d). Hjá þessum löndum hefur 

verið nokkuð stöðug aukning í innflutningi á íslenskum vörum á milli ára frá árinu 2010 en 

mestu aukningu má finna hjá Kanada sem árið 2010 flutti inn íslenskar vörur fyrir 2,6 milljarða 

króna en árið 2019 fyrir 27,6 milljarða króna. Eins og nefnt hefur verið hér að framan hafa 

viðskipti einnig aukist gífurlega við Bandaríkin en útflutningur þangað hefur næstum því 

tvöfaldast síðastliðin 10 ár.  

 

Mynd 19. Þróun vöruútflutnings milli landa árin 2010-2019 – b (Hagstofa Íslands, 2020d) 

2.10 Hvað er nýsköpun?  

Nýsköpun (Andri Heiðar Kristinsson, 2007)  felur í sér að skapa og koma fram með nýjungar, 

sem getur verið í formi þess að bæta við og betrumbæta eitthvað sem til er nú þegar eða að 

skapa eitthvað nýtt frá grunni.  Nýsköpun er vítt hugtak sem á ekki einungis við um þróun vara 

heldur felur í sér breytta hugsun og nálgun við þekkt eða óþekkt vandamál sem leiðir af sér 

einhverskonar framfarir (Hill og Hult, 2019). Samkvæmt Oslo handbókinni sem gefin er út af 

Efnahags- og Framfarastofnuninni (e. OECD) eru fjórir undirflokkar nýsköpunar (OECD og 

Eurostat, 2019): vöru-, ferla-, markaðsfærslu- og skipulagsnýsköpun.  

Vörunýsköpun er kynning á nýjum eða betrumbættum vörum í formi breyttra og uppfærðra 

tækniatriða, hráefna, hugbúnaðar eða notendaviðmóts.  

Ferlanýsköpun er innleiðing nýrra eða bættra framleiðslu-, afgreiðslu- og stjórnarferla ásamt 

því að nýta nýjar eða bættar starfsaðferðir, útbúnað og tækni. 

Nýsköpun í markaðsfærslu er þróun á nýrri markaðsetningu t.d. pakkning eða hönnun vöru. 

Skipulagsnýsköpun (e. organizational innovation) vísar til myndunar nýrrar stjórnarstefnu 

sem leiðir til breytinga hvernig fyrirtæki eða einstaklingar hátta viðskiptum, skipulagi, 

hugsunarferli vinnustaðarins sem og samband þeirra við hagsmunaaðila. 

Vistvæn nýsköpun er flokkur nýsköpunar sem Umhverfisverndarstofnun Sameinuðu Þjóðanna 

( e. UN Environment) stofnaði til að ýta undir sjálfbærni vara og minnkun kolefnispors þeirra 

á umhverfið (United Nations Environment Programme, e.d.). 

Vistvæn nýsköpun er í beinni línu við heimsmarkmið sameinuðu þjóðanna og „mynda jafnvægi 

milli þriggja stoða sjálfbærrar þróunar; hinnar efnahagslegu, félagslegu og umhverfislegu“ 

(Stjórnarráð Íslands, e.d.-g). 

Frumkvöðlastarfsemi er stjórnunarferli til að skapa og hafa umsjón með nýsköpun með 

hagnaðarvon í huga (Drucker, 2015). Joseph Alois Schumpeter (Sledzik, 2013), hagfræðingur 

sem var uppi á 20. öld, lýsti því yfir að þessi hagnaðarvon væri hvati fyrir fyrirtæki og 

einstaklinga til að leita nýsköpunar og kom með hugtakið skapandi eyðilegging (e. Creative 

destruction), til að lýsa þeirri sköpun og óhjákvæmilegu eyðileggingu sem nýsköpun veldur. 

Þegar nýjung kemur fram á markað gerir hún forvera sinn úreltan, ný vara leysir af eldri vöru 

(Gylfi Magnússon, 2011). Ótti um úreldingu myndi ýta undir frekari samkeppni fyrirtækja og 

einstaklinga, sköpun nýrra vara, þjónusta eða starfsferla sem myndi leysa þá eldri af hólmi og 

væri forsenda samfélagsins til að ná framförum samkvæmt Schumpeter. 

Til að nýsköpun geti þrifist, þarf umhverfi þjóðar að styðja og hvetja til hennar og gefur 

Alþjóðahugverkastofnunin (e. WIPO) út Global Innovation Index (GII), árlega skýrslu sem 

metur getu þjóða til nýsköpunar út frá tveimur afurðaþáttum: sköpunarafurðir og þekkingar- 

og tækniafurðir, sem og fimm umhverfisþáttum sem skapa og móta nýsköpunarumhverfi 

þjóðar: stofnanir, mannauður og rannsóknir, innviðir, tæknistig markaðar og tæknistig 

viðskipta (Cornell University, INSEAD og WIPO, 2018).  

Stofnanir (e. Institutions) eru nauðsynlegar til að veita stuðning, leiðbeiningar og verndun og 

eru á formi; stöðugrar og hæfrar ríkisstjórnar; getu ríkisstjórnar til að móta og framfylgja 

reglugerðum sem styðja við nýsköpun og verndun eignarréttinda; viðskiptaumhverfis sem 

auðveldar stofnun og rekstur fyrirtækja (Cornell University, INSEAD og WIPO, 2019). 

Mannauður og rannsóknir (e. Human Capital & Research) innihalda mikilvægustu 

áhrifaþætti á nýsköpunarhæfni þjóðar gegnum; fjárfestingar ríkisstjórnar til menntunar, gæði 

hennar og meðal námsævi nemanda; háskólastigi þjóðar og hlutfall þess á sviði vísinda- og 

stærðfræðigreina; heildar fjárfestingum þjóðar í rannsóknir og þróun (R&Þ) og samanburður 

rannsóknarfyrirtækja og háskóla landsins við þau stærstu á heimsvísu (Cornell University, 

INSEAD, og WIPO, 2016).  

Innviðir (e. Infrastructure) auðvelda starfsemi nýsköpunar með útvegun á góðum og 

vistvænum fjarskipta-, flutninga- og orkuinnviðum með aðgengi að upplýsingatækni, 

þjónustustigi ríkisstjórnar á netinu; skilvirkri raforkuframleiðslu, sterkum efnahagslegum 

innviðum og aukinni fjármunamyndun hagkerfisins; styrkingu þjóðar til vistvænnar sjálfbærni 

og framfylgni alþjóðlegra umhverfistaðla (Cornell University o.fl., 2016). 

Tæknistig markaðar (e. Market Sophistication) liggur í opnun, stærð og getu hans til að; 

fjármagna, veita nægilegt og auðnálganlegt lánsfjármagn og vernda lánveitendur; veita aðgengi 

að hlutabréfamarkaði, vernda fjárfesta og þátttaka í áhættufjárfestingum; lækka tolla, viðhalda 

sterkri innlendri samkeppni og stækkun markaðarins út frá VLF (Cornell University o.fl., 

2016).  

Tæknistig viðskipta (e. Business Sophistication) er nýting mannauðs með; ráðningu 

menntafólks og dreifingu þekkingar, jafnri kynjadreifingu, auknu framboði til rannsóknar-og 

þróunarstarfa; samstarfi milli fyrirtækja og háskóla, myndun klasafyrirtækja og skrásetningu 

einkaleyfa í fjölda landa; innleiðingu nýjustu þekkingar og tækni (Cornell University o.fl., 

2016). 

Nýsköpun og þau tækifæri sem hún skapar fyrir þjóðir, fyrirtæki og einstaklinga er endalaus 

hringrás þróunar. En fyrir nýsköpun til að þrífast þurfa umhverfisþættir að vera til staðar sem 

leyfa henni að eiga sér stað. 

2.11 Hlutverk ríkisstjórnar í nýsköpun 

Aðgerðir og stefna ríkisstjórna geta haft gífurleg áhrif á nýsköpunarumhverfi þjóðar, bæði 

hamlandi og örvandi (Valdivia og Guston, 2015). Vegna þessa liggur mikil ábyrgð hjá 

ríkisstjórn að mynda skýra og samfélagslega ábyrga stefnu og framkvæmd aðgerða sem stuðla 

að heilbrigðu nýsköpunarumhverfi. Breyting laga og stofnanaumgjarða (OECD, 2007) getur 

stuðlað að virkara nýsköpunarumhverfi með myndun hvata. Skattalegur hvati (Viðskiptaráð 

Íslands, 2014) er æskileg leið til að gera áhættumeiri fjárfestingar eftirsóknarverðari, auka 

fjárfestingar til nýsköpunarfyrirtækja og skapa jákvæð ytri áhrif í formi þjóðfélagslega 

verðmæta. Opin alþjóðaviðskipti (World Economic Forum, 2018) efla samkeppni og mynda 

frjálst flæði upplýsinga, tækni og fjármagns sem stuðlar að öflugu nýsköpunarumhverfi. 

Ríkisstjórn ber ábyrgð á myndun stefnu til alþjóðaviðskipta og getur haft bein og óbein áhrif á 

umfang þessara viðskipta með niðurfellingu eða uppsetningu viðskiptahindrana. 

(„International Trade“, 2020). 

Vegna áhrifa sinna á nýsköpun (Valdivia og Guston, 2015) ættu ríkisstjórnir ekki að leitast við 

að standa í vegi fyrir eða hægja á framþróun, heldur með þátttöku í nýsköpunarumhverfinu, 

setningu regluverks og samstarf við alþjóðleg samtök og stofnanir, getur ríkisstjórn tekið á sig 

hlutverk leiðbeinanda, minnkað áhrif samfélagskostnaðar nýsköpunar með verndun öryggis, 

friðhelgi einkalífs og val einstaklings og hvatt til ábyrgrar og sjálfbærar nýsköpunar (OECD, 

2007). Áhersla, vilji og geta þjóða til nýsköpunar helst í hendur við styrkleika og 

samkeppnishæfni þeirra á heimsmarkaði og er yfirsýn ríkisstjórnar (Tepelus, 2008) með 

myndun heildstæðrar stefnu, nauðsynleg til að stuðla að nýsköpun og hvetja fyrirtæki til að 

innleiða samfélagslega fyrirtækjaábyrgð og sjálfbæra nýsköpun.  

Bætt eða aukin samkeppnishæfni leiðir til aukningar á vexti hagkerfis til lengri tíma sem ætti 

að vera markmið ríkisstjórna (OECD, 2015). Undir þetta tekur Michael Porter, prófessor við 

Harvard háskóla, í bók sinni um samkeppnisforskot þjóða (e. Competitive Advantage of 

Nations). Porter (Porter, 1998) lýsir því í demantslíkani sínu (e. Porters Diamond) hvernig 

samspil framleiðsluþátta sem þjóðir búa yfir í miklu magni, sterk samkeppni á heimamarkaði, 

samkeppnishæfni birgja ásamt stefnu og uppbyggingu fyrirtækja skapar styrk þeirra til 

samkeppni og hæfileika til framleiðni og verðmætasköpunar. Porter leggur þó áherslu á að sé 

stuðningur ríkisstjórnar ekki til staðar við undirstöðuþætti demantslíkansins mun 

samkeppnishæfni þjóða fara minnkandi. 

2.12 Mikilvægi og verðmætasköpun nýsköpunar 

Nýsköpun dregur með sér stöðuga þróun og framför fyrir heiminn vegna áhrifa hennar á 

alþjóðlega samkeppni (Urbancova, 2013). Framfarir í tækni, framleiðsluaðferðum og áhrif 

þeirra á nýtingu framleiðsluþátta og auðlinda er undirstaða bættra lífskjara og aukinnar 

verðmætasköpunar í heiminum í dag (Stjórnarráð Íslands, e.d.-h) og gegna rannsóknir og þróun 

mikilvægu hlutverki í þeirri framþróun. Framfarir á sviði iðnaðar geta leitt til frekari þróunar á 

öðrum sviðum eða löndum vegna miðlunar upplýsinga til annarra þjóða í formi smitáhrifa (e. 

Spillover Effect) (Coe og Helpman, 1995).  

Stærri iðngreinar þjóða sem bera megin þunga hagkerfis (Vísinda- og Tækniráð, 2017), búa 

yfir vaxtarskorðum vegna takmarkaðra auðlinda og endurspeglast mikilvægi nýsköpunarstarfs 

(Vísinda- og Tækniráð, 2012) í framtíðarmöguleikum lands til frekari verðmætasköpunar í 

atvinnulífi, efnahag, lífsgæðum og velferð án þess að ganga um of á náttúruauðlindir sínar. Sú 

auðlegð sem Ísland býr yfir í dag (Stjórnarráð Íslands, e.d.-i), kom til vegna þeirra 

verðmætasköpunar sem fylgdi framförum á nýtingu náttúruauðlinda. Framfarir sem rekja má 

til tilvistar rannsóknar- og nýsköpunarfyrirtækja og aukinn vöxtur slíkra fyrirtækja myndi 

stuðla að getu til fjölgunar útflutningsstoða og aukinni framleiðslugetu landsins (Viðskiptaráð 

Íslands, 2014) sem getur reynst dýrmætt til að vernda velferð þjóðar og flýta bata í gegnum 

efnahagsþrengingar (OECD, 2010a).  

Nýsköpun (OECD, 2015) er lykilatriði til að mæta stærri áskorunum sem fylgja nútímavæðingu 

heimsins og til að knýja fram lausnir gegn þeim vandamálum (Stjórnarráð Íslands, 2019) sem 

fylgja fjórðu iðnbyltingunni, umhverfismálum og lýðfræðilegum áskorunum í framtíðinni sem 

krefjast samfélagsbreytinga og kallar óhjákvæmilega á nýsköpun (Viðskiptaráð Íslands, 2014). 

Hraðar tæknibreytingar (Forsætisráðuneytið, 2019) eiga sér stað í samfélaginu og er 

nauðsynlegt fyrir þjóðir að mynda umhverfi sem styður þróun atvinnulífs og tæknikunnáttu til 

að tryggja samkeppnisstöðu og velferð, auk þess að gera sér grein fyrir áhrifum tæknibreytinga 

á samfélag og uppbrot sem á sér stað vegna aukinnar sjálfvirknivæðingar. Loftslagsbreytingar 

eru meðal stærstu áskorana samfélagsins í dag (OECD, 2011) og er því mikilvægt að 

ríkisstjórnir skapi umhverfi sem styður þróun umhverfisvænna og grænna tæknilausna sem 

leiðir til aukinnar sjálfbærni atvinnulífs og samfélags.  Þróun breyttrar aldurssamsetningu þjóða 

vegna hækkandi lífslíkna og meðalaldri mun skapa gríðarlegt álag á opinbera þjónustu á 

komandi árum (Stjórnarráð Íslands, 2019). Samdráttur hlutfalls einstaklinga á vinnufærum 

aldri mun krefjast þess að framleiðni og skilvirkni opinberar þjónustu þarf að aukast til að 

viðhalda sömu hagsæld.   

2.13 Nýsköpun á alþjóðlegum vettvangi  

Á síðari helmingi 20. aldar stimpluðu Bandaríkin sig sem leiðandi efnahagsstórveldi í 

heiminum, með allt að 69% hlut af heildar útgjöldum heimsins til R&Þ árið 1960 (Graham, 

e.d.). Útgjöld Bandaríkjanna (NCSES, 2020) til R&Þ uxu á árabilinu 1960-2017, frá 5.2 

milljörðum upp í 548 milljarði dollara en var aðeins 28% af heimsútgjöldum til R&Þ 2017 

(Congressional Research Service, 2019b). Lækkunin átti sér ekki stað vegna minni áherslu 

Bandaríkjanna á sviði nýsköpunar heldur vegna aukinnar vitundar þjóða á mikilvægi R&Þ fyrir 

framþróun iðnaðar og samkeppnishæfni.  

Frá síðustu aldamótum hefur heildarfjármagn fjárfestinga til R&Þ nánast þrefaldast vegna 

aukinnar áherslu þjóða og fyrirtækja á nýsköpun og var heildarfjárfesting heimsins um tvær 

trilljónir dollara árið 2017, stórhækkun frá þeim 676 milljörðum fjárfestum árið 2000 

(Congressional Research Service, 2019b).  

Sem dæmi má nefna Kína (OECD, 2020), þar sem auknar fjárfestingar þjóðarinnar stóðu undir 

þriðjungi af heildarvexti fjárfestinga heimsins til R&Þ milli áranna 2000-2017 og hefur skilað 

þjóðinni miklum árangri í formi aukningar í framleiðni, tækniþróun, innflæði erlendra 

fjárfestinga og samkeppnishæfni í mörgum iðngreinum s.s. í upplýsingatækni, rafmagns-, véla- 

og járnbrautariðnaði (Congressional Research Service, 2019a). Kína innleiddi langtímastefnu 

árið 2015 ásamt reglum, aðgerðum og leiðbeiningum til frekari framþróunar (European 

Commission og Joint Research Centre, 2019) og hefur sett sér markmið að verða eitt af fremstu 

nýsköpunardrifnu hagkerfum heims árið 2025 og að hafa árið 2049 náð stöðu leiðtoga á 

heimsvísu á sviði nýsköpunar og hátækniiðnaðar.  

Mynd 20: Stærstu hagkerfi innan OECD og útgjöld þeirra til R&Þ (OECD, 2020) 

 

Mynd 21. Stærstu hagkerfi innan OECD og útgjöld þeirra til R&Þ í hlutfalli við VLF (OECD, 2020) 

Frá aldamótum hafa mörg stærstu hagkerfi heims (OECD, 2004) tekið að sér myndun 

framtíðarstefnu og langtímamarkmiða til nýsköpunarstarfs, aukið fjárfestingar til R&Þ og 

stefnt að aukningu fjárfestinga í hlutfalli við VLF, sem má sjá á myndum 20 og 21. 

Evrópusambandið hefur haft það að markmiði frá árinu 2000 að fjárfestingum til R&Þ nái 3% 

af vergri framleiðslu (EFTA, e.d.) og hafa fjárfestingar aukist síðan frá 1,67% í 2,03% af vergri 

framleiðslu árið 2017 (OECD, 2020). Árið 2015 (United Nations, 2015) samþykktu öll 193 

aðilaríki sameinuðu þjóðanna um virka þátttöku í átt að sjálfbærri þróun, sköpun nýrra aðferða 

til að auka efnahagsleg verðmæti á sama tíma að náttúra, mannréttindi og hagsmunir 

framtíðarkynslóða eru vernduð. Nýsköpun blómstrar á öllum sviðum þrátt fyrir útlit á 

minnkandi hagvexti (Cornell University o.fl., 2019) og leggja þjóðir markvissa áherslu á 

uppbyggingu og endurskipulagningu innviða til að betrumbæta og viðhalda 

nýsköpunarumhverfi sínu fyrir frekari framþróun og samkeppnishæfni og því nauðsynlegt fyrir 

Ísland að taka þátt svo þjóðin dragist ekki aftur úr.  

2.14 Nýsköpunarumhverfi Íslands 

Nýsköpunarumhverfi Íslands (OECD, 2008) hefur tekið stakkaskiptum frá síðustu aldamótum 

er varðar aukningu fjármagns, vöxt mannauðs í rannsóknarstörfum og endurskoðaðri áherslu 

og stuðningi frá stjórnvöldum, og situr í 20. sæti af þeim 129 löndum sem tekin voru fyrir í 

2019 skýrslu GII um nýsköpunarhæfni þjóða (Cornell University o.fl., 2019).

 

Mynd 22 : Samanburður nýsköpunarumhverfis Íslands og Sviss skv. einkunnargjöf GII (Cornell University o.fl., 2019) 

Mynd 22 sýnir samanburð umhverfis- og framleiðsluþátta milli Íslands og Sviss, sem hefur 

verið í 1. sæti síðan árið 2011 og er Ísland samkeppnishæft er kemur að stofnunum og 

sköpunarafurðum og er leiðandi í ýmsum flokkum t.d. magni fjármuna lagt til menntakerfis (2. 

sæti) og rafmagnsframleiðslu (1. sæti) en mætti sjá framfarir í öðrum flokkum t.d. fjárfestingar 

í hugbúnaði (105. sæti) og erlendar fjárfestingar (129. sæti) sem draga heildar árangur Íslands 

niður (Cornell University o.fl., 2019). Ísland hækkaði um þrjú sæti frá árinu áður þar sem að 

það var í 23. sæti árið 2018, en fyrir það hafði Ísland setið tvö ár í röð í 13. sæti milli 2016-

2017 sem var fall um tíu sæti á einu árabili (Hugverkastofan, 2019). Nokkrar ástæður útskýra 

fall Íslands (Samtök Iðnaðarins, 2019b) þ.á.m. flókið og óskilvirkt stofnanaumhverfi, 

vandkvæði hugverkaréttar en þá sérstaklega var skortur á vaxtarfjármagni. 

Mynd 23. Útgjöld Íslands í R&Þ 2013-2018 (Hagstofa Íslands, 2018c) 

 

Mynd 24. Útgjöld Íslands í R&Þ í hlutfalli við VLF 2013-2018 (Hagstofa Íslands, 2018c) 

Fjárfestingar til R&Þ hafa aukist frá árinu 2013 en dróust saman árið 2015 eins sést á mynd 23. 

Þegar miðað er við fjárfestingar sem hlutfall af VLF, dragast þær saman á sama tíma og vöxtur 

heildarfjárfestinga byrjar að hægjast eins og mynd 24 sýnir. Þetta er afleiðing þess að vöxtur 

fjárfestinga hélst ekki í hendur við aukinn hagvöxt landsins og var meðal vöxtur fjárfestinga 

4,1% á meðan hagvöxtur var 5% á árabilinu 2016-2018 (Hagstofa Íslands, 2019a). Í stefnu og 

aðgerðaráætlun stjórnvalda (Vísinda- og Tækniráð, 2017) er sett markmið að fjárfesting í R&Þ 

nái 3% af VLF árið 2024 og í fjármálaáætlun stjórnvalda (Fjármála- og efnahagsráðuneyti, 

2019) fyrir árin 2020-2024, er lagt til að framlög fjármagns til R&Þ skyldu vaxa um ríflega 

fjórðung frá fyrri áætlunum. 

Stuðningsþættir á sviði nýsköpunar og þekkingargreina til umbóta umhverfisins hafa verið 

framkvæmdir í gegnum stefnumótanir og meðfylgjandi aðgerðaáætlunum stjórnvalda. 

„Frumkvæði&Framfarir“ (Atvinnu- og nýsköpunarráðuneyti, 2015) er aðgerðaráætlun sem var 

gefin út til að skapa markvisst betra umhverfi fyrir frumkvöðla, sprotafyrirtæki og 

nýsköpunarstarf með því að bæta aðgengi að fjármagni, einfalda regluverk, bæta opinbera 

þjónustu og efla alþjóðlegt samstarf. Hugverkastefna 2016–2022 (Atvinnu- og 

nýsköpunarráðuneyti, 2016) var gefin út til að veita upplýsingar um mikilvægi og 

verðmætasköpun hugverkaréttinda ásamt aðgerðaráætlun til ársins 2022 til að styðja við 

nýtingu hugverkaréttinda ásamt skilvirkara stjórnkerfi og lagaumhverfi til verndunar þeirra 

réttinda.  

Nýsköpun, rannsóknir og þróunarstarf Íslands skiptist í tvo málaflokka (Fjármála- og 

efnahagsráðherra, 2019): vísindi og samkeppnissjóðir til rannsókna annarsvegar og nýsköpun, 

samkeppni og þekkingargreinar hins vegar. Forsætisráðherra ber ábyrgð á starfsemi Vísinda- 

og tækniráðs (Stjórnarráð Íslands, e.d.-k) sem mótar stefnu stjórnvalda í vísinda og 

tæknimálum með það að markmiði að efla vísindarannsóknir, vísindamenntun og tækniþróun 

í landinu og starfsemi framtíðarnefndar um áskoranir og tækifæri vegna tæknibreytinga. 

Vísindi og samkeppnissjóðir í rannsóknum (Fjármála- og efnahagsráðherra, 2019) eru að mestu 

undir umsjón Rannsóknarmiðstöðvar Íslands sem er á ábyrgð mennta- og 

menningarmálaráðherra ásamt atvinnuvega- og nýsköpunarráðuneyti, sem styrkja vísinda og 

nýsköpunarstarf á öllum sviðum auk þess að framfylgja samstarfsáætlun Evrópusambandsins 

er varðar menntun, rannsóknir og nýsköpun. Atvinnu- og nýsköpunarráðuneyti (Stjórnarráð 

Íslands, 2018) ber ábyrgð á nýsköpun, samkeppni og þekkingargreinum og varðar þá starfsemi 

ríkisins sem stuðlar að þróun atvinnulífs með nýsköpunarstarfi, meðal annars í gegnum 

starfsemi Nýsköpunarsjóðs atvinnulífsins, Hugverkastofu, styrkjum til nýsköpunarfyrirtækja í 

formi skattendurgreiðslna og Nýsköpunarmiðstöðvar Íslands. 

Nýsköpunarmiðstöð Íslands (e. NMÍ) hóf starfsemi árið 2007 og hefur það hlutverk að styrkja 

samkeppnisstöðu íslensks atvinnulífs og auka lífsgæði í landinu (Lög um opinberan stuðning 

við tæknirannsóknir, nýsköpun og atvinnuþróun, nr. 75/2007).  Stofnunin (Nýsköpunarmiðstöð 

Íslands, e.d.) styður við einstaklinga og fyrirtæki með því að veita upplýsingar og leiðsögn til 

nýsköpunarstarfs ásamt því að taka þátt í rannsóknar- og þróunarverkefnum háskóla og 

fyrirtækja og hvetur til nýsköpunar og eflir framgang nýrra hugmynda í íslensku atvinnulífi. 

NMÍ (Nýsköpunarmiðstöð Íslands, 2007) var sett á laggirnar til að nútímavæða og skapa betra 

stuðningsumhverfi nýsköpunar á Íslandi. Stofnunin verður lögð niður í lok árs 2020, sem hluti 

af nýútgefnum aðgerðum nýsköpunarstefnu Íslands (Stjórnarráð Íslands, 2020a).  

Haustið 2019 var í fyrsta sinn á Íslandi unnin Nýsköpunarstefna (Samtök Iðnaðarins, 2019a), 

heildstæð stefna í nýsköpunarmálefnum með sýn til ársins 2030. Stefnunni (Stjórnarráð 

Íslands, 2019) er ætlað að skapa markmið til framtíðar sem aðgerðir stjórnvalda séu byggðar á 

og stefni að efla þátttöku samfélagsins í nýsköpun, uppbyggingu fjármögnunarumhverfis, auka 

aðgengi að alþjóðlegum markaði, umbætur regluverks sem hvetur til nýsköpunar og 

samkeppnishæfni og fjölbreyttum mannauð og samfélagi. Fyrstu aðgerðir stjórnvalda voru 

kynntar eftir útgáfu stefnunnar og fólu í sér styrkingu á helstu innviðum nýsköpunar: 

Stofnun Kríu frumkvöðlasjóðs til hvatningar vísisfjárfestinga, aukningu fjármagns í umferð, 

stuðnings á nýjum sjóðum og myndun reynslu og nýsköpunar- og sprotafjárfestinga. 

Stofnun hugveitu um málefni frumkvöðla og nýsköpunar á Íslandi, skipuð af frumvöðlum 

sem skulu starfa sem ráðgjafar að áætlunum og aðgerðum sem snerta málaflokkinn.  

Breyting skattalöggjafar til að gera umhverfi nýsköpunar meira aðlaðandi bæði fyrir 

nýsköpunarfyrirtæki og fjárfesta. 

Aðkeyptar nýsköpunarlausnir verður krafa í fjárveitingum til stofnana sem heyra undir 

ferðamála-, iðnaðar- og nýsköpunarráðherra. 

Opnun gagna sem stofnanir hins opinbera búa yfir fyrir almenning til notkunar á þróun nýrra 

lausna og sköpunar.  

Hækkun leyfilegs hlutfalls fjárfestinga lífeyrissjóða í vísissjóðum frá 20% upp í 35%.  

Nýsköpunarumhverfi Íslands hefur séð miklar breytingar og vöxt frá aldamótum en það hefur 

hægst á þeirri þróun síðustu ár. Stjórnvöld með nýja stefnu, framtíðarsýn og fyrstu röð aðgerða 

stefna að að byggja þá þróun aftur upp og viðhalda með fleiri aðgerðum í takt við 

nýsköpunarstefnu til myndunar á betrumbættu nýsköpunarumhverfi.  

3 Aðferðafræði rannsóknar 

Í þessum kafla verður lesanda gerð grein fyrir því hvaða aðferðafræði var notuð við gerð 

þessarar rannsóknar. Lesenda verður gert ljóst hvernig hún var framkvæmd, hverjir 

þátttakendur hennar voru og hvernig greining gagna fór fram.  

3.1 Rannsóknaraðferð 

Eins og greint var frá hér að framan var ætlun þessarar rannsóknar að svara spurningunni: Hvert 

er mikilvægi nýsköpunar í fríverslunarsamningum? Til þess að svara þessari spurningu, auk 

annara spurninga sem nefndar voru í inngangi rannsóknarinnar, var eigindlegri aðferðafræði 

beitt við þessa rannsókn. Helsta markmið eigindlegra rannsókna er að öðlast skilning á reynslu 

einstaklinga (Silverman, 2010), sem og hegðun og aðstæðum. Til að afla gagna í eigindlegum 

rannsóknum er algengt að notast við djúpviðtöl, þátttökuathuganir, rýnihópa eða hópviðtöl. 

Mikilvægt er að hafa í huga að þegar eigindlegri rannsókn er beitt er hún háð sögulegum 

skilningi (Denzin og Lincoln, 2000) sem er háður tíma. Ríkjandi viðhorf getur því auðveldlega 

breyst og skarast á við viðhorf annarra tíma. Nokkrir ókostir eru við beitingu eigindlegra 

rannsókna þrátt fyrir ágæti þeirra og má þar fyrst nefna erfiðleika varðandi trúverðugleika. Til 

að bregðast við slíkum erfiðleikum er best að afla gagna frá fleiri en einum aðila og því voru 

fleiri en einn viðmælandi fenginn til þess að taka þátt í rannsókninni. Önnur gagnrýni á 

eigindlegar rannsóknir er sú að ekki er mögulegt að fá út nákvæmlega sömu niðurstöður með 

endurtekningu rannsóknar. Þannig er erfitt að yfirfæra niðurstöður rannsóknarinnar á aðra 

hópa. Að lokum er vert að nefna þá gagnrýni á eigindlegar rannsóknir sem tengist gildismati 

rannsakenda. Niðurstöður eigindlegra rannsókna eiga það til að vera litaðar af gildismati 

rannsakenda en rannsakendur munu leitast við eftir bestu getu að túlka niðurstöður án allra 

persónulegra skoðana. 

Til þess að safna gögnum fyrir þessa rannsókn var notast við hálfstöðluð djúpviðtöl. Djúpviðtöl 

eru einstaklingsviðtöl þar sem spyrjandi og viðmælandi eiga samtal sín á milli þar sem 

viðmælandi svarar spurningum spyrjanda (Schindler, 2019). Þessari aðferð var beitt til þess að 

viðmælendur gætu miðlað upplifun sinni og reynslu með eigin orðum til að öðlast dýpri 

skilning á aðstæðum og líðan fólks. 

3.2 Þátttakendur 

Til þess að ná sem breiðustum hópi viðmælenda fyrir rannsóknina voru viðmælendur frá hinum 

ýmsu geirum atvinnulífsins. Þátttakendur voru valdir eftir hentugleika eftir því hvaða þekkingu 

og reynslu þeir höfðu á viðfangsefninu. Þessir þátttakendur voru frá íslenskum ráðuneytum og 

ríkisreknum stofnunum, einkareknum fyrirtækjum og stofnunum úr nýsköpunarumhverfi 

Íslands. Tekin voru viðtöl við tíu einstaklinga. Tekið var viðtal við fjóra einstaklinga hjá 

utanríkisráðuneyti Íslands og voru þeir viðmælendur, Bergþór Magnússon, lögfræðingur á 

Viðskiptaskrifstofu, Guðlaugur Þór Þórðarson, utanríkisráðherra, Nína Björk Jónsdóttir, 

sendifulltrúi á viðskiptaskrifstofu og Þórður Jónsson, sendiráðunautur sendiráðs Íslands í 

Brussel. Hjá atvinnuvega- og nýsköpunarráðuneyti Íslands var Arnar Freyr Einarsson, 

sérfræðingur á skrifstofu matvæla og landbúnaðar, viðmælandi. Aðrir viðmælendur voru 

Sigrún Lilja Guðbjartsdóttir, Framkvæmdastjóri millilandaráðanna, Salóme Guðmundsdóttir, 

Framkvæmdastjóri Icelandic Startups, Hannes Ottósson, verkstjóri hjá Nýsköpunarmiðstöð 

Íslands, Eggert Claessen, fjárfestingastjóri hjá Frumtak og Þór Sigfússon hjá Íslenska 

Sjávarklasanum. 

Til að viðhalda trúnaði við þátttakendur verða niðurstöður viðtala ekki aðgreindar með nafni 

viðmælenda. Viðmælendum verður þess í stað gefinn bókstafur af handahófi frá A-J. 

3.3 Öflun gagna 

Eins og nefnt hefur verið hér að framan var eigindlegri rannsóknaraðferð beitt við gerð þessarar 

rannsóknar og var notast við hálstöðluð djúpviðtöl. Viðtöl við viðmælendur fóru fram dagana 

16. apríl til 28. apríl og voru þau öll hljóðrituð á símtæki beggja rannsakenda, svo hljóðupptaka 

næðist örugglega með góðum hætti. Vegna núverandi ástands í heiminum, þ.e. 

kórónuveirufaraldurs, fóru öll viðtöl, nema eitt, fram rafrænt í gegnum fjarfundabúnað. 

Rannsakendur bjuggu til viðeigandi spurningalista fyrir hvern og einn viðmælanda (sjá viðauka 

A). Settar voru fram sex aðalspurningar sem allir viðmælendur fengu en mismargar 

aukaspurningar voru settar fram með tilliti til starfsvettvangs hvers og eins viðmælenda. 

Spurningarnar snerust fyrst og fremst um nýsköpun, fríverslunarsamninga og stjórnvöld 

Íslands. Markmið viðtalanna var að fá innsýn viðmælenda á þessum viðfangsefnum til þess að 

svara þeirri rannsóknarspurningu sem lögð var fram í upphafi. Viðtölin tóku að jafnaði um 20 

mínútur. Eitt viðtalanna tók þó aðeins lengri tíma en önnur eða um fimmtíu mínútur og var það 

vegna þess að fjöldi viðmælenda í því viðtali var þrír á meðan í öðrum viðtölum var einungis 

einn viðmælandi. 

3.4 Greining og úrvinnsla gagna 

Fyrsta stig greiningar á gögnum fór fram á meðan sjálfum viðtölunum stóð. Strax að loknu 

viðtali hófst annað stig greiningar með þeim hætti að hljóðupptaka viðtalsins var skrifuð orðrétt 

niður. Þannig var úrvinnslu allra viðtala háttað. Helstu niðurstöður og áherslur viðtalanna voru 

teknar saman á þriðja stigi og að lokum var rituð samantekt úr hverju viðtali fyrir sig eftir að 

rannsakendur höfðu hlustað og lesið yfir hvert og eitt viðtal í nokkur skipti. 

Til að auðvelda úrvinnslu var leitast við að flokka viðtölin eftir efnisþemu, sem voru með sama 

sniði og innihald spurninga, þ.e. nýsköpun, fríverslunarsamningar og stjórnvöld Íslands. Reynt 

var að greina efnisleg atriði og blæbrigði sem gefa til kynna reynslu og skoðanir viðmælenda. 

Þegar búið var að greina þessi atriði var unnið með þau í niðurstöðukafla.  

4 Niðurstöður 

Í þessum kafla verður fjallað um helstu niðurstöður sem lúta að viðhorfum þeirra viðmælenda 

sem tóku þátt í rannsókninni. Kaflanum er skipt upp í fjóra undirkafla sem endurspegla helstu 

áhersluatriði viðmælenda á viðfangsefni rannsóknarinnar. Gerð er grein fyrir sýn viðmælenda 

á ýmis atriði nýsköpunarumhverfis, fríverslunarsamninga og utanríkisviðskipta Íslands.  

4.1 Mikilvægi nýsköpunar og nýsköpunarumhverfi á Íslandi 

Viðmælendur rannsóknarinnar voru spurðir hvað nýsköpun væri og voru allir viðmælendur á 

svipuðu máli um að nýsköpun fæli í sér einhverskonar sköpun eða þróun á nýjung og tekur 

viðmælandi F það sérstaklega fram að það sé að búa til eitthvað nýtt sem hefur ekki verið til 

áður.  

Viðmælendur C og I voru samhljóma að nýsköpun getur verið ný vara eða þjónusta eða 

endurbætt útgáfa af einhverju sem er til nú þegar, sem getur verið ný lausn eða útfærsla og felur 

í sér einhverskonar virðisauka frá því sem fyrir var. Viðmælandi C bætir við að nýsköpun geti 

verið allt frá nýrri tegund af rennilás yfir í flugvél og að nýsköpun búi ekki yfir neinum 

stærðartakmörkum. 

Viðmælandi G telur að nýsköpun sé ákveðin viðleitni og framkvæmd til að umbreyta 

einhverjum hlut, eða hugmynd í eitthvað annað og betra. 

Að mati viðmælanda A gengur nýsköpun út á að finna lausn á einhverjum vanda og er ekki 

nýsköpun fyrr en að einhver er farinn að nýta sér lausnina og ef ekki er verið að leysa neina 

þörf að þá er það ekki nýsköpun. 

Viðmælandi J er þeirrar skoðunar að nýsköpun sé margskonar. Nýsköpun geti verið allt frá því 

að nota hugvit eða framúrskarandi hugmyndir sem skapar verðmæti til þess að auka framleiðni 

með því að nýta framleiðsluþætti betur. 

Viðmælendur voru einróma á þeirri skoðun að það sé hlutverk og ábyrgð stjórnvalda að skapa 

umhverfi fyrir nýsköpun til að þrífast. Fyrst og fremst eiga stjórnvöld að skapa skilyrði til að 

nýsköpun geti þrifist og hafa hvetjandi umhverfi fyrir fyrirtæki og einstaklinga til að stunda 

nýsköpun og stuðla að framþróun með regluverki, stuðningssjóðum og ívilnandi aðgerðum sem 

viðmælandi C nefnir í því samhengi. Viðmælandi J er þeirrar skoðunar að Ísland eigi að vera í 

fremstu röð þegar kemur að samkeppnishæfni í nýsköpun og það sé á ábyrgð stjórnvalda að 

gera nýsköpunarumhverfið nægilega gott til þess að fólk með góðar hugmyndir og kraft til þess 

að fylgja þeim eftir fari ekki eitthvað annað. 

Viðmælandi F segir að stjórnvöld setji regluverkið og eigi að styðja og hvetja til nýsköpunar 

með verkfærum og reglugerðum. Undir þetta tekur viðmælandi B og bætir við að stjórnvöld 

eiga í gegnum fríverslunarsamninga að tryggja það í fríverslunarviðræðum sínum að nýjar 

hugmyndir, vörur og þjónusta séu með greiðan aðgang að mörkuðum. 

Stjórnvöld ,samkvæmt viðmælanda G, eiga að hlúa að innviðum sem eru mikilvægir fyrir alla 

nýsköpun sem eru m.a. djúprannsóknir, akademískt rannsóknarumhverfi og háskólar og telur 

viðmælandi E mikilvægt að stjórnvöld eigi einungis að búa til umhverfið fyrir 

nýsköpunarstarfsemi en ekki vera umhverfið sjálft eða reyna að stýra því.  

Þegar spurt var um þau tækifæri sem Ísland býr yfir til nýsköpunar voru viðmælendur A, E, F 

og G með mismunandi áherslur en sammála um styrkleika og möguleika Íslands á sviði orku 

og náttúru.  

Að sögn viðmælanda F liggja nýsköpunartækifæri Íslands í styrkleika þess í grasrótarstarfi eða 

á allra fyrstu stigum og að stór tækifæri liggi í heilbrigðistækni og leikjaiðnaði og gæti Ísland 

orðið leiðandi á heimsvísu á sviði umhverfis- og loftslagsmála og þróun lausna sem byggja á 

hreinni og endurnýjanlegri orku ef settur væri auka kraftur í það að mati viðmælanda. 

Viðmælandi G tekur undir ummæli fyrri viðmælanda er varðar tækifæri Íslands í náttúru-, 

heilsu- og orkuiðnaði en segir að Ísland eigi að horfa til þess að það búi yfir bláu hagkerfi og 

vegna þeirrar reynslu sem við höfum, liggja þar stór tækifæri. Engin grein á Íslandi hefur skilað 

jafn mikilli framlegð og tækifærum eins og sjávarútvegur hefur gert bætti viðmælandi við.  

Viðmælandi E telur að tækifæri Íslands til nýsköpunar liggi í hugviti og réttri nýtingu á því. 

Viðmælandi A segir stærsta tækifæri Íslands liggja í styrkingu nýsköpunarmenningar Íslands 

og telur að innleiðing nýsköpunarmenningar í skólakerfi gæti gert einstaklinga meira skapandi 

og skapað meiri framkvæmdasemi. Að mati viðmælanda er bein verðmætasköpun fyrir 

þjóðfélagið að auka þetta viðhorf til nýsköpunar, sérstaklega þegar kemur að sjálfbærni og að 

nýsköpun liggur líka í því að leysa samfélagsvandamál en ekki bara sköpun á tækni.  

Viðmælendur A, C og F svöruðu spurningunni um nýsköpunarumhverfi Íslands í ljósi þess að 

Nýsköpunarmiðstöð Íslands verður lögð niður í enda árs og voru allir sammála því að 

brotthvarf Nýsköpunarmiðstöðvar væri af hinu jákvæða frekar en annað.  

Viðmælandi C tekur það fram að þrátt fyrir að það sé verið að leggja niður Nýsköpunarmiðstöð 

er ekki verið að leggja niður það sem að miðstöðin standi fyrir heldur sé þetta aðgerð til að efla 

stuðningskerfið.  



49 

 

 

 

 

 

Viðmælandi A tekur undir sömu atriði og segir að endurskipulagning þeirra verkefna sem eru 

innan Nýsköpunarmiðstöðvar og að færa þau á annan stað í kerfinu ætti ekki að hafa nein 

neikvæð langtímaáhrif og ætti frekar að skapa tækifæri í auknu samstarfi við aðila með 

áframhaldandi stuðningi hins opinbera. 

Að mati viðmælanda F hefur stoðkerfi og stuðningsumhverfi fyrir nýsköpun á Íslandi sjaldan 

verið öflugra. Nýsköpunarmiðstöð er búin að standa óbreytt í áratug og það sé bara heilbrigt 

fyrir hvaða stofnun sem er að rýna aðeins í kjölinn og skoða hvort það sé verið að nýta 

peningana með réttum hætti, þar sem að umhverfið hefur breyst svo mikið á stuttum tíma, og 

athuga hvort það sé hægt að nýta þá með skilvirkari hætti segir viðmælandi. Mögulega séu 

einkaaðilar farnir að sinna því sem að stofnunin er að gera. Fyrir 10 árum síðan var ekkert sem 

hét frumkvöðlaumhverfi eða sprotasamfélag á Íslandi en í dag hefur stuðningsumhverfið aldrei 

verið betra að sögn viðmælanda F og telur þetta vera mjög farsælt skref og segir að það sé ekki 

verið að draga úr nýsköpun heldur þvert á móti, verið að gefa í.  

4.1.1 Samantekt 

Nýsköpun er það að búa til eitthvað nýtt eða taka það sem til er fyrir og endurbæta. Það er 

hlutverk stjórnvalda að skapa umhverfi sem styður nýsköpun og leyfir henni að blómstra að 

mati allra viðmælenda. Stjórnvöld eiga að skapa aðstæður fyrir nýsköpun til að vaxa og þróast 

án þess að hafa bein áhrif á útkomu hennar. Fjölbreytt samfélagsleg og efnahagsleg tækifæri 

liggja í nýsköpun á Íslandi, bæði í iðnaði sem við höfum reynslu í og erum kunnug og tækifæri 

í ókunnugum iðnaði. Nýsköpunarumhverfi Íslands hefur sjaldan verið öflugra vegna þeirra 

breytinga sem hafa átt sér stað á síðastliðnum áratug og eru viðhorf jákvæð varðandi 

framtíðarbreytingar sem munu eiga sér stað á umhverfinu að sögn viðmælenda.  

4.2 Fríverslunarsamningar, mikilvægi þeirra og aðkoma stjórnvalda að 

þeim 

Allir viðmælendur voru sammála um það hvað fríverslunarsamningar væru mikilvægir fyrir 

Ísland og efnahag þess. Þessir samningar væru grunnurinn að öllum milliríkjasamskiptum að 

mati viðmælenda I. 

Að mati viðmælanda C auka fríverslunarsamningar utanríkisviðskipti, bæði inn- og útflutning, 

hvort heldur á vörum eða þjónustu. Samningarnir eru nauðsynlegir fyrir íslensk 

útflutningsfyrirtæki. Með þeim sé verið að draga úr viðskiptahindrunum fyrir íslensk fyrirtæki 

sem auka samvinnu við önnur ríki og auka gjaldeyristekjur landsins. Því eru þessir samningar 

mjög mikilvægir fyrir allt efnahagslíf á Íslandi. 

Viðmælandi D leggur áherslu á að til að tryggja íslenskum fyrirtækjum bestu möguleika til að 

koma sínum vörum eða þjónustu á framfæri sé mikilvægi fríverslunarsamninga gríðarlega 

mikið. Þessir samningar eiga að tryggja besta mögulega samkeppnisumhverfið fyrir þessi 

fyrirtæki. 

Að sögn viðmælanda G hafa fríverslunarsamningar landsins verið gríðarlega mikilvægir fyrir 

hagsæld þjóðarinnar, og þá sérstaklega þeir samningar sem gerðir hafa verið í gegnum 

Evrópusamstarfið. Viðmælandi G er þeirrar skoðunar að viðskipti við Kína, eftir gildistöku 

fríverslunarsamnings árið 2014, hafi ekki aukist eins mikið og búist var við, og því hafi sá 

samningur valdið viðmælanda örlitlum vonbrigðum. Íslensk fyrirtæki horfi aðallega til 

nærmarkaða og hafa fríverslunarsamningar við þá markaði skipt miklu máli. 

Viðmælandi J segir fríverslunarsamninga vera lykilinn og ein af forsendum fyrir 

verðmætasköpun og velmegun á Íslandi. 

Viðmælendur B, D og H voru allir þeirrar skoðunar að ábyrgð íslenskra stjórnvalda við gerð 

fríverslunarsamninga sé mikil. Hlutverk stjórnvalda er að ná sem bestum samningi og kanna 

áhuga annarra ríkja, sem ekki eru samningar við, á samningaviðræðum, að mati viðmælanda 

D. Viðmælandi D segir að tollfrelsi fyrir iðn- og sjávarútvegsvörur hafa verið megin áhersla 

íslenskra stjórnvalda í fríverslunarviðræðum undanfarin ár. Ef það er ekki samið um það strax 

sé lögð áhersla á að slíkar vörur fái smám saman aukin tollfríðindi með tímanum. Önnur ný 

áhersluatriði hafi einnig bæst við síðustu ár og nefnir viðmælandi D þar helst íslenska 

lambakjötið, mjólkurvörur og sterkt áfengi. Ef utanríkisráðuneytið heyrir af nýjum vörum sem 

eru möguleg tækifæri til útflutnings eru þær settar á óskalista í fríverslunarviðræðum. 

Undirstöðuþættir sjálfbærrar þróunar hafa einnig verið áhersluatriði í fríverslunarviðræðum 

síðastliðin ár þar sem tryggja þarf að þeir samningar sem gerðir eru á milli ríkja hafi ekki slæm 

áhrif á félagslega, umhverfislega eða samfélagslega þætti viðkomandi aðildaríkja með gerð 

samningsins. 

Viðmælandi H segir hlutverk utanríkisráðuneytisins vera að semja við önnur ríki. Það sé á 

ábyrgð ráðuneytisins að greina hvaða ríki komi til álita til að semja við og hefja viðræður við 

þau ríki. Ný áhersluatriði í samningaviðræðum íslenskra stjórnvalda hafi sprottið upp 

síðastliðin ár. Íslendingar séu með þeim fremstu í heiminum þegar kemur að þekkingu og 

reynslu í orkutengdri þjónustu og jarðhita. Því hefur verið lögð áhersla á að búa til ramma fyrir 

þessi atriði í nýjum samningum. 

Viðmælandi B tekur í sama streng og viðmælandi H og leggur áherslu á undirbúningsvinnu 

utanríkisráðuneytisins. Við undirbúning fríverslunarviðræðna kallar utanríkisráðuneytið eftir 

upplýsingum frá atvinnulífinu um helstu hagsmuni. Þær upplýsingar eru hafðar til hliðsjónar 

varðandi hvaða ríki skuli semja við hverju sinni og hvaða áherslur ráðuneytið hefur í þeirra 

fríverslunarviðræðum. Samkvæmt viðmælanda B hefur áhersla stjórnvalda verið að tryggja 

bættan markaðsaðgang fyrir íslenskar vörur og íslenska þjónustu og það sé því horft til helstu 

útflutningsvara og þjónustu og hvaða tækifæri séu þar til framtíðar. Til að tryggja aðgang fyrir 

möguleg tækifæri leitar utanríkisráðuneytið til atvinnulífsins og fær þaðan upplýsingar um t.d. 

nýsköpun. 

Þegar kemur að uppsetningu og innihaldi fríverslunarsamninga og hvort þörf sé á einhverjum 

breytingum segja viðmælendur B og D að sá samningur sem EFTA ríkin notist við sé staðlaður 

og samningaviðræður eru mjög hefðbundnar. Viðmælandi B er þeirrar skoðunar að ekki sé þörf 

á breytingum og ef svo væri þá gæti Ísland ekki breytt því einhliða þegar kemur að 

samningaviðræðum EFTA. Þau lönd sem verið er að semja við hafa einnig sínar forsendur og 

módel svo allar breytingar eru erfiðar. 

Viðmælandi D segir sömu sögu og segir að samningaviðræður séu oft mjög þungar og eru því 

allar breytingar erfiðar og taka langan tíma. 

Viðmælendur I og H eru þeirrar skoðunar að það þurfi sífellt að endurmeta þær áherslur og 

nálganir sem hafðar eru í fríverslunarviðræðum. Viðmælandi H telur að með breyttum 

hagsmunum og þróun heimsins þurfi sífellt að endurmeta nálgun stjórnvalda í samningagerð. 

Þróunin hafi t.d. ekki verið nógu hröð í samningaviðræðum hjá EFTA síðastliðin ár en það sé 

loksins núna verið að taka inn í samninga rafræna þjónustu og sjálfbæra þróun.  

Viðmælandi I leggur til að utanríkisráðuneytið taki upp það vinnuferli að 

fríverslunarsamningar séu rýndir til gagns í samvinnu við atvinnulífið og endurskoðaðir á 5 ára 

fresti. Það væri til mikilla hagsbóta fyrir utanríkisþjónustuna að skilja hverjar þarfir 

atvinnulífsins væru og myndi það endurspeglast í uppsetningu og innihaldi samninganna.  

Áhrif fríverslunarsamninga á útflutningsviðskipti Íslands eru gríðarlega mikil, að mati 

viðmælanda C, sem segir fríverslunarsamninga landsins vera nauðsynlega fyrir 

útflutningsviðskipti til að veita íslenskum fyrirtækjum aðgang að mörkuðum sem annars væru 

háðir einhverjum viðskiptahindrunum, eins og tollum, sem önnur samkeppnisríki búa 

mögulega ekki við. 

Viðmælendur B og H segja að ekki sé búið að greina þau áhrif sem fríverslunarsamningar 

Íslands hafi haft á útflutningsviðskipti landsins. Það sé erfitt þar sem að aðrir þættir geti haft 

áhrif á viðskipti milli landa, ekki bara fríverslunarsamningar. Viðmælandi B kemur með dæmi 

um nýlegan fríverslunarsamning við Kína þar sem margt annað en fríverslunarsamningur hafi 

mögulega haft áhrif á viðskipti Íslands við Kína frá gildistöku samningsins. Gengi krónunnar 

geti haft mikil áhrif sem og að veiðikvótar geti sveiflast á milli ára sem endurspeglist í miklum 

sveiflum í útflutningi. Einnig hefur viðskiptabann við Rússland haft þau áhrif að íslenskir 

útflytjendur leita á aðra markaði til að selja sína vöru sem hefur mögulega skilað sér í auknum 

viðskiptum við Kína. 

Viðmælandi J vill meina að það séu augljósar vísbendingar um áhrif fríverslunarsamninga. 

Hægt er að greina aukningu á viðskiptum milli landa og vísar þá sérstaklega til þeirra aukinna 

viðskipta EFTA-ríkjanna við önnur ríki sem samið hefur verið við. 

4.2.1 Samantekt: 

Allir viðmælendur lögðu áherslu á mikilvægi fríverslunarsamninga fyrir efnahag Íslands. Þeir 

séu mikilvægir til að tryggja íslenskum fyrirtækjum samkeppnishæfni á erlendum mörkuðum. 

Stjórnvöld bera mikla ábyrgð þegar kemur að gerð fríverslunarsamninga og er það hlutverk 

þeirra að ná sem bestum samningum við þau ríki sem verið er að semja við. Það gera þau með 

því að vera í góðum samskiptum við íslenskt atvinnulíf varðandi hagsmuni íslenskra fyrirtækja. 

Ekki er þörf á breyttum áherslum í uppsetningu og innihaldi fríverslunarsamninga en mögulega 

mætti endurskoða þá reglulega í samstarfi við atvinnulífið. Útflutningsviðskipti er verulega háð 

góðum fríverslunarsamningum sem er lykillinn að góðu aðgengi íslenskra fyrirtækja að 

erlendum mörkuðum. Hins vegar sé erfitt að meta áhrif þessara fríverslunarsamninga á 

útflutningsviðskipti þar sem aðrir þættir í viðskiptaumhverfinu geta haft áhrif. 

4.3 Útflutningur og mikilvægi nýsköpunar í útflutningi 

Viðmælendur B, D, E, G, H og I voru allir spurðir út í mikilvægi þess að hafa langtímastefnu 

fyrir útflutning og útflutningsstoðir landsins.  

Viðmælendur E, G og I sögðu það vera gríðarlega mikilvægt. Viðmælandi E sagði að 

stjórnvöld ættu alltaf að vera með langtímastefnu, sama hvort það sé í útflutningi eða öðrum 

sviðum. Það sé hlutverk stjórnvalda. Viðmælendur D og G tala um mikilvægi langtímastefnu 

en leggja þó frekari áherslu á að stjórnvöld sem og atvinnulífið séu með skýra sameiginlega 

sýn á framtíðina. Viðmælandi D telur það mikilvægt að stjórnvöld séu með skýra sýn hvernig 

þau ætla að styðja við útflutningsvörur og útflutningsgeirana. Þegar kemur að markaðssetningu 

varðandi kynningu á Íslandi erlendis og hvaða mynd og skilaboð íslenskt atvinnulíf vill standa 

fyrir skiptir miklu máli að hafa langtímastefnu. 

Að mati viðmælanda I er það algjört lykilatriði að fjölga útflutningsstoðum Íslands. Til þess að 

standa undir því velferðarsamfélagi sem er til staðar er gríðarlega mikilvægt að renna stoðum 

undir útflutning.  

4.3.1 Mikilvægi nýsköpunar fyrir útflutningsviðskipti Íslands 

Allir viðmælendur voru spurðir út í mikilvægi nýsköpunarstarfsemi fyrir utanríkisviðskipti 

Íslands og voru allir þeirrar skoðunar að hún væri gríðarlega mikilvæg fyrir útflutning landsins. 

Viðmælendur A og I telja Ísland vera mjög auðlindadrifið hagkerfi í dag. Það sé því mjög 

mikilvægt að leggja áherslu á nýsköpun þar sem byggt er á hugviti en ekki takmörkuðum 

auðlindum. Það þurfi að leggja grunn að slíkum útflutningi til jafns á við auðlindadrifinn 

útflutning samkvæmt viðmælanda I. Með því er ekki verið að hafa öll eggin í sömu körfunni, 

sem er mjög mikilvægt þegar kemur að útflutningsvörum. 

Viðmælandi A segir að þrjár stoðir íslensks atvinnulífs, þ.e. sjávarafurðir, ál og ferðaþjónusta, 

byggi á takmörkuðum auðlindum. Viðmælandi er hins vegar þeirrar skoðunar að verið sé að 

stefna á nýsköpunardrifið hagkerfi og því mögulega verið að mynda fjórðu stoðina sem væri 

einhverskonar hugverkadrifin stoð sem er ótakmörkuð og skalanleg.  

Viðmælandi F tekur í sama streng og viðmælendur A og I. Til að auka hagvöxt landsins til 

lengri tíma þarf að auka útflutning. Besta leiðin til þess sé að byggja á nýsköpun og hugviti 

sem eru óþrjótanlegar auðlindir. 

Viðmælendur C, B og G nefna allir að Ísland væri ekki það velferðarsamfélag sem það er í dag 

ef ekki væri fyrir nýsköpun. Viðmælandi B bendir á öll þau stóru íslensku fyrirtæki í dag sem 

eiga rætur sínar að rekja til nýsköpunar. Þau fyrirtæki hafi skapað gríðarleg verðmæti fyrir 

landið. 

Viðmælandi C leggur áherslu á að það væri mjög lítið um útflutning ef ekki væri fyrir nýsköpun 

á landinu. Það sé svo ótrúlega mikil nýsköpun á bakvið allar þær vörur sem Ísland er að flytja 

út nú þegar. Það skiptir miklu máli upp á öll utanríkisviðskipti að lögð sé áhersla á gróskumikla 

nýsköpun.  

Viðmælandi E vill meina að uppspretta nýrra starfa og vel launaðra komi úr 

nýsköpunargeiranum. Þar sé verið að byggja á hugviti til þess að geta byggt undir fjórðu 

útflutningsstoð landsins. 

Viðmælandi J segir nýsköpun vera algjör lykilatriði fyrir utanríkisviðskipti landsins og bendir 

á að vegna nýsköpunar er miklu betri nýting á afurðum í sjávarútvegi sem hefur skapað mikil 

verðmæti fyrir landið. Með nýsköpun megi fá betri nýtingu á auðlindum landsins. 

4.3.2 Útflutningstækifæri í nýsköpun 

Varðandi það hvort það væru útflutningstækifæri til staðar í nýsköpun sem núverandi 

fríverslunarsamningar væru ekki að ná að mæta voru viðmælendur margir hverjir óvissir. 

Viðmælandi G var þeirrar skoðunar að það væru engin lönd sem væri aðkallandi að semja við 

miðað við hans reynslu af nýsköpunarfyrirtækjum.  

Að sögn viðmælanda B er áhersla stjórnvalda í fríverslunarviðræðum, að fá fullt tollfrelsi fyrir 

allar iðnvörur. Með því sé verið að tryggja tollfrelsi bæðir fyrir “hefðbundnar vörur” og “nýjar 

vörur”, nýsköpunarvörur. Passa þarf sérstaklega upp á vörur sem teljast til matvæla og þurfa 

stjórnvöld að vera meðvituð um þessar vörur til þess að þær séu á þeirra listum áður en 

fríverslunarviðræður hefjast. Helstu tækifæri sem eru til staðar að mati viðmælanda B eru að 

stækka net fríverslunarsamninga. Gott væri að ná samningum við Bandaríkin, Japan, Nígeríu 

og Ástralíu. Það myndi skapa mikil tækifæri fyrir Ísland. 

Að mati viðmælanda D þarf að skoða eldri fríverslunarsamninga sem eru enn í gildi. Þar hafi 

mögulega verið aðrar áherslur á sínum tíma og þarf því að uppfæra þá samninga miðað við þær 

breytingar sem hafa orðið varðandi útflutningsvörur. Sama mætti segja um reglur í samningum 

er varðar uppruna vara. Þörf sé á að fara í gegnum þær reglur og tryggja að þær styðji sem best 

við íslenskan útflutning. Slíkar uppfærslur geti þannig skapað mikil tækifæri fyrir íslensk 

nýsköpunarfyrirtæki.  

Viðmælandi J var þeirrar skoðunar að það væru alveg örugglega tækifæri til staðar sem 

núverandi samningar næðu ekki til. Að mati viðmælandi er fríverslunarnet Íslands ansi víðtækt 

en það sé ekki þannig að búið sé að tæma öll þau tækifæri sem netið býður upp á og það sé 

einmitt þess vegna sem lögð er áhersla á gott samstarf milli atvinnulífsins og stjórnvalda. 

4.3.3 Samantekt 

Gríðarlega mikilvægt er að hafa bæði skýra sýn og langtímastefnu í útflutningi. Hagsæld 

Íslands byggir á sterkum útflutningi en útflutningsstoðir Íslands eru einungis þrjár og mikilvægt 

er að fjölga þeim þar sem þær byggja á takmörkuðum auðlindum. Til þess að það sé hægt þarf 

að renna stoðum undir nýsköpunarstarfsemi sem er hugverkadrifin og ótakmörkuð. 

Fríverslunarsamningar virðast ná að mæta núverandi nýsköpunarumhverfi Íslands og leita 

mætti eftir samningum við fleiri mikilvægar viðskiptaþjóðir eins og Bandaríkin og Japan. 

Einnig mætti skoða ákvæði eldri samninga með tilliti til þeirra breytinga sem hafa orðið í 

viðskiptalífinu frá gildistöku þeirra samninga. Mikil tækifæri séu til staðar fyrir íslensk 

nýsköpunarfyrirtæki ef þeir samningar yrðu uppfærðir miðað við nýjar áherslur nútímans.  

4.4 Innganga íslenskra nýsköpunarfyrirtækja á erlenda markaði - 

Hindranir og mikilvægi fríverslunarsamninga 

Spurningin um hverjar helstu hindranir fyrir íslensk nýsköpunarfyrirtæki séu við inngöngu á 

erlenda markaði var lögð fyrir viðmælendur A, G, E, F og J og voru allir viðmælendur spurðir 

um áhrif tolla eða kvóta á nýsköpunarstarfsemi Íslands.  

Að mati viðmælanda E eru stærstu hindranir Íslands á erlendum mörkuðum aðallega 

viðskiptalegs eðlis. Viðmælandi kemur með dæmi um að verja tækni, eiga söluapparat og 

aðgengi að viðskiptavinum og bætir við að staðlar, prófanir, vottanir og viðurkenningar hafi 

líka áhrif. Þetta eru hlutir sem hafa mun meiri áhrif heldur en nokkurn tímann samningur um 

fríverslun segir viðmælandi E og telur að hindranir í formi tolla og kvóta hafi sáralítil áhrif ef 

einhver. 

Viðmælandi G segir að hindranir á erlendum mörkuðum séu ótrúlega margar og misjafnar eftir 

hverjum geira fyrir sig og að heimurinn sé einfaldlega miklu flóknari en Íslendingar eru vanir 

heima fyrir. Viðmælandi telur ekki venjulegar hindranir, í formi tolla eða kvóta hafa mikil áhrif 

á nýsköpunarstarfsemi heldur aðrar óhefðbundnar hindranir og tiltekur dæmi um að 

tollayfirvöld innan Evrópu séu að afgreiða útflutningsvörur Íslands vitlaust vegna 

þekkingarleysis á stöðu Íslands innan Evrópusamstarfsins. 

Viðmælendur A og F leggja báðir áherslu á að hindranir á erlendum mörkuðum séu tvíþættar: 

Þekking á erlendum mörkuðum annarsvegar og fjármögnun hins vegar. Heimurinn fyrir utan 

landsteina er flóknari og Íslendingar sem þjóð búa ekki yfir nægilegri þekkingu og þroskuðu 

fjármögnunarumhverfi til að tækla erlendan markað. 

Viðmælandi F segir að innlendir sjóðir séu ekki með fjármagn né sérþekkingu sem þarf til fyrir 

fyrirtæki til að vaxa á erlendum mörkuðum og bætir við að efla þurfi samstarf við alþjóðlega 

fjárfestingasjóði og þá aðallega vísissjóði á Norðurlöndum. Þetta eru þær hindranir sem íslensk 

nýsköpunarfyrirtæki þurfa að mæta segir viðmælandi F og svarar að það hafi ekki borið á því, 

í umræðunni í kringum sig að kvótar og tollar væru áhrifavaldar á íslenskt nýsköpunarstarf.   

Viðmælandi A vildi meina að aðrar þjóðir hafi hundruð ára reynslu af viðskiptum fram yfir 

Ísland og sé það stór ástæða fyrir þekkingarleysi Íslendinga á mörkuðum. Ísland býr ekki yfir 

nógu öflugu hagkerfi til að vera með sérstaka fjármögnunaraðila sem sérhæfa sig í ákveðnum 

geirum og hefur það hamlandi áhrif á myndun djúprar sérþekkingar á ákveðnum sviðum. 

Viðmælandi A nefndi þessi atriði og sagði að þegar kemur að fjármunaþekkingu þá hafi þessir 

þættir mikil áhrif og því sé talað um að fjármögnunarumhverfi Íslands sé frekar óþroskað. 

Viðmælandi telur að kvótar og tollar hafi að öllum líkindum haft einhver áhrif á 

nýsköpunarstarf þó hann viti það ekki nákvæmlega og vitnar í lærðar greinar sem hafi sýnt 

fram á að aukning tolla og kvóta standi í vegi fyrir viðskiptum og skapi viðskiptakostnað.  

Viðmælandi J segir hindranir íslenskra fyrirtækja ekki vera þær sömu og eftir heimsstyrjöldina 

síðari. Þá hafi tollar og kvótar verið helstu hindranir fyrirtækja en í dag eru það frekar 

tæknilegar viðskiptahindranir sem íslensk nýsköpunarfyrirtæki standi helst frammi fyrir. 

4.4.1 Áhrif fríverslunarsamninga 

Viðmælendur C, E, G og F voru spurðir hvort fríverslunarsamningar hafi skapað 

nýsköpunartækifæri fyrir Ísland og voru allir viðmælendur spurðir um nýsköpunarumhverfi 

landsins og hvort núverandi fríverslunarsamningar séu nægilega víðtækir og hvort framsýni 

stjórnvalda í samningagerð sé fyrir hendi.  

Viðmælendur C, G og F voru allir sammála um að fríverslunarsamningar hafi skapað 

nýsköpunartækifæri fyrir Íslendinga á meðan viðmælandi E gaf ekki svar. 

Viðmælandi G segir að fríverslunarsamingar hafi gjörbreytt öllu umhverfi fyrir Ísland og opnað 

fyrir okkur markaði og skapað tækifæri í leiðinni. Samningarnir hafa aðallega skapað tækifæri 

á nærmörkuðum en það sem er eftir er að opna fyrir tækifæri utan nærmarkaða og til þess að 

það sé hægt þurfa fyrirtæki á Íslandi að vinna saman og byggja upp meira samstarf í útflutningi. 

Að mati viðmælanda F eru fríverslunarsamningar mikilvægur þáttur í að skapa umhverfi sem 

styður nýsköpun og að slíkt umhverfi sé aðlaðandi fyrir erlend fyrirtæki og sérfræðinga sem 

búa yfir þekkingu sem að Íslandi skortir og getur nýst til að ná frekari árangri í nýsköpun. 

Allir viðmælendur töldu það út frá sinni vitneskju að núverandi fríverslunarsamningar séu 

nægilega víðtækir fyrir nýsköpunarumhverfi Íslands og voru allir sammála um að íslensk 

stjórnvöld væru nægilega framsýn í garð nýsköpunar og þá sérstaklega vegna aukinnar áherslu 



57 

 

 

 

 

 

ríkisstjórnar á nýsköpun síðustu ár. Viðmælandi J bendir hins vegar á að gerð 

fríverslunarsamninga sé eilífðar verkefni og stjórnvöld eigi alltaf að setja markið hærra.  

Viðmælandi C nefnir að í nútíma fríverslunarsamningum sé ekki einungis horft á tollakjör 

heldur eru ýmsar greinar innan samninganna sem liðka fyrir vöruflutningum, veita aðgang að 

sjóðum og samvinnu á milli ríkja. 

Viðmælandi B telur stjórnvöld reyna allt sem hægt er að gera innan ramma 

fríverslunarsamninga til að gera aðgang fyrir íslenskar vörur og þjónustu sem bestan í 

viðkomandi landi. Rammi samninga ræðst af miklu leyti af hvaða reglur gilda í viðkomandi 

landi og hversu mikla opnun það land sé tilbúið að semja um. Viðmælandi segir að stjórnvöld 

reyni að vera í góðu sambandi við nýsköpunarumhverfið á Íslandi og starfi á grundvelli þeirrar 

bestu þekkingar á umhverfinu við gerð fríverslunarsamninga.  

Viðmælendur D og H nefna að sumir samningar Íslands séu orðnir mjög gamlir og ef breyting 

á sér stað er varðar útflutningsvörur Íslands, sem ekki er getið í gamla samningum er reynt að 

taka þá breytingu inn í samninginn ef tækifæri gefst á að uppfæra hann. Stjórnvöld hafa sett 

fríverslunarsamninga sem forgangsmál og þegar samningsviðræður hefjast er auglýst og kallað 

eftir sérstökum hagsmunum sem íslensk fyrirtæki og ráðuneyti hafa á því markaðssvæði til 

bæta við kröfur samningsins nefnir viðmælandi D.  

Viðmælendur F, I og J telja ríkisstjórn hafa verið einstaklega framsýna í garð nýsköpunar 

síðastliðin ár og horfa til framtíðar með samstarfi við atvinnulífið. Viðmælandi J segir 

utanríkisráðuneytið hafa stigið mjög áþreifanleg skref til þess að tryggja að atvinnulífið og hið 

opinbera vinni saman. 

Viðmælandi G segir að það hafi ekki verið skortur í þeim efnum hvað varðar eldri 

fríverslunarsamninga en framtíðar samningar munu skipta gríðarlegu máli og nefnir 

samningsviðræður við Breta í ljósi Brexit. Viðmælandi telur núverandi stjórn utanríkismála 

vera mjög trausta í fríverslunarmálum og hafa náð mörgum og góðum fríverslunarsamningum, 

og metur að það sé mikil framsýni í gerð þeirra en bætir síðan við að það vanti alla framsýni í 

nýtingu þeirra í því skyni að efla markaðsetningu útflutningsfyrirtækja og efla ímynd Íslands. 

4.4.2 Samantekt 

Stærstu hindranir innkomu íslenskra nýsköpunarfyrirtækja á erlenda markaði eru skortur á 

markaðsþekkingu og fjármögnun á meðan tollar og kvótar hafa lítil áhrif á starfsemi 

nýsköpunar á Íslandi.  Fríverslunarsamningar sinna hlutverki í sköpun nýsköpunarumhverfis 

Íslands og hafa skapað tækifæri til nýsköpunar bæði innanlands og erlendis. 

Fríverslunarsamningar Íslands virðast vera nógu víðtækir og ekki hafa neinar takmarkanir á 

nýsköpunarstarf landsins að vitneskju viðmælanda. Viðhorf gagnvart ríkisstjórn og starfsemi 

hennar og framsýni í gerð fríverslunarsamninga og nýsköpunar er gífurlega jákvætt og þá 

sérstaklega í ljósi aðgerða stjórnvalda síðustu ára í garð nýsköpunar. 

5 Umræða 

Í þessum kafla verður leitast við að draga helstu niðurstöður saman og setja þær í fræðilegt 

samhengi. Markmið rannsóknarinnar var að varpa ljósi á hvert mikilvægi nýsköpunar væri í 

fríverslunarsamningum og hvort að íslensk stjórnvöld séu meðvituð um þá nýsköpun sem er í 

landinu við gerð fríverslunarsamninga. Rannsóknarspurningin var: Hvert er mikilvægi 

nýsköpunar í fríverslunarsamningum? 

Síðastliðna áratugi hafa samskipti og viðskipti milli þjóða aukist til muna (United Nations, 

2002). Ein helsta ástæða þessarar aukningar hefur verið niðurfelling viðskiptahindrana milli 

landa sem hefur tryggt aukið flæði vöru og þjónustu á milli landa. Lönd eru misjafnlega auðug 

af framleiðsluþáttum og stunda því viðskipti sín á milli þar sem eitt land býr við skort af 

ákveðinni vöru á meðan annað býr yfir gnægð af sömu vöru. Ísland er eitt af þessum löndum.  

Ísland er verulega háð innflutningi vegna smæðar sinnar en þrjár sterkar útflutningsgreinar 

landsins bera allan þungan af viðskiptajöfnuði landsins á móti heildarinnflutningi. 

Viðskiptajöfnuður landsins hefur verið neikvæður síðastliðin ár (Hagstofa Íslands, 2020e) og 

því mikilvægt að efla enn frekar útflutning landsins sérstaklega í ljósi þess hversu miklar 

sveiflur geta verið á helstu útflutningsstoðum landsins á milli ára. Samkvæmt helstu 

niðurstöðum er mikilvægt að fjölga þessum útflutningsstoðum og er ein leið að því að styðja 

við frekari nýsköpun í landinu.  

Til þess að nýsköpun geti þrifist sem best þurfa íslensk stjórnvöld að skapa umhverfi sem styður 

við nýsköpun. Stjórnvöld eiga ekki að stjórna þessu umhverfi en geta notað ýmis verkfæri til 

þess að skapa þetta umhverfi, sem og að styðja við það. Eitt af þessum verkfærum eru 

fríverslunarsamningar og þurfa stjórnvöld að tryggja það í sínum fríverslunarviðræðum við 

önnur ríki að nýjar hugmyndir, vörur og þjónusta, séu með sem bestan aðgang að erlendum 

mörkuðum. Þeir fríverslunarsamningar sem eru í gildi hafa skapað mikil tækifæri fyrir Ísland í 

gegnum tíðina og hafa jafnvel skapað það velferðarsamfélag sem landið býr við í dag. 

Helstu niðurstöður benda á að það séu mikil tækifæri til staðar á Íslandi þegar kemur að 

nýsköpun. Það að íslensk nýsköpunarfyrirtæki fái betri aðgang, í gegnum tollfrelsi að fleiri 

erlendum mörkuðum getur skapað gríðarleg tækifæri. Enginn fríverslunarsamningur er til 

staðar við Bandaríkin en þau hafa verið einn helsti viðskiptaaðili landsins síðastliðin ár 

(Guðlaugur Þór Þórðarson, 2019). Mikil tækifæri eru því til staðar að semja við mikilvæg 

viðskiptalönd eins og Bandaríkin og benda niðurstöður einnig til þess að Japan sé eitt af þessum 

löndum sem mikil tækifæri eru í að semja við. Ef fríverslunarsamningar næðust við þessi lönd 

er hægt að minnka eða afnema viðskiptahindranir á borð við tolla og kvóta sem íslensk 

nýsköpunarfyrirtæki standi frammi fyrir og þannig auka aðgengi þessara fyrirtækja að þessum 

stóru mörkuðum. 

Hvað varðar önnur tækifæri benda niðurstöður á að Íslendingar ættu að horfa til þess sem þeir 

hafa fram yfir önnur lönd, sem er áratuga reynsla og þekking á sviði orku og náttúru og hvernig 

skuli nýta slíka þekkingu til myndunar sérstöðu á alþjóðamarkaði. Micheal Porter lýsir því í 

demantslíkani sínu hvernig þjóðir nýta styrkleika sína í framleiðsluþáttum í samspili við aðra 

þætti og skapi þannig hagvöxt til langs tíma. Því er eftirsóknarvert að rækta þá styrkleika sem  

Ísland býr yfir til að tryggja framtíðarvelferð landsins ásamt því að horfa til nýrra möguleika 

og tækifæra. Byggja þarf á hugviti sem er ótakmörkuð auðlind á meðan þrjár helstu 

útflutningsstoðir landsins; fiskurinn, álið og ferðamannaiðnaðurinn byggjast aðallega á 

takmörkuðum auðlindum. Samkvæmt niðurstöðum eru íslensk stjórnvöld meðvituð um þessi 

atriði og eru nú þegar ný áhersluatriði í fríverslunarviðræðum landsins er varðar þau.  

Draga má þá ályktun út frá niðurstöðum að aðilar úr íslensku atvinnulífi og 

nýsköpunarumhverfi, sem koma úr einkageiranum og frá hinu opinbera, séu þeirrar skoðunar 

að íslensk stjórnvöld hafi síðastliðin ár stuðlað að nýsköpun. Sú staðreynd að verið sé að leggja 

niður Nýsköpunarmiðstöð Íslands sé ekki merki um það að stjórnvöld séu að leggja minni 

áherslu á nýsköpun, heldur sé það einmitt öfugt því verið sé að bæta í með því að ráðstafa 

fjármunum á þá staði sem þeim er betur varið. Ekki er bara verið að ráðstafa fjármunum á rétta 

staði heldur hafa stjórnvöld einnig aukið samskipti við atvinnulífið. Stjórnvöld og atvinnulífið 

eru þannig með sameiginlega sýn á útflutning og skiptir máli að allir séu meðvitaðir um þá 

nýsköpun sem er til staðar.  

Helstu niðurstöður benda til þess að íslensk stjórnvöld hafi verið nægilega framsýn við gerð 

fríverslunarsamninga. Nýsköpunarumhverfið hefur ekki fundið fyrir því að tollar eða kvótar 

séu miklar hindranir fyrir nýsköpunarfyrirtæki og hafa því gildandi fríverslunarsamningar mætt 

þeirri þörf sem er þar til staðar. Flest nýsköpunarfyrirtæki horfa til nærmarkaða og eru 

samningar við þá markaði mjög góðir. Séu slíkar hindranir til staðar eru það samskipti 

stjórnvalda við atvinnulífið sem mæta þeim með þeim hætti að haft er að markmiði í 

fríverslunarviðræðum að greiða úr þeim eftir hagsmunum atvinnulífsins. 

Til að draga saman helstu niðurstöður má segja að útflutningur skiptir gríðarlega miklu máli 

fyrir íslenskt efnahagslíf. Til þess að útflutningur þrífist sem best þurfa góðir 

fríverslunarsamningar að vera til staðar til þess að greiða úr hindrunum íslenskra 

útflutningsfyrirtækja. Þessar hindranir spila ekki stórt hlutverk í nýsköpunarumhverfi Íslands í 

dag þar sem stjórnvöld hafa verið framsýn í gerð fríverslunarsamninga. Til þess að svara 

rannsóknarspurningunni þá er nýsköpun ótrúlega mikilvæg í fríverslunarsamningum. 

Mikilvægi hennar birtist með þeim hætti að íslensk stjórnvöld eru meðvituð um hvaða tækifæri 

séu til staðar í nýsköpunarumhverfi Íslands og endurspeglast það í áherslum þeirra í 

fríverslunarviðræðum við önnur lönd.  Aukið samstarf milli hins opinbera og atvinnulífsins 

síðastliðin ár hefur leitt til aukinnar framsýni við gerð fríverslunarsamninga með þeim hætti að 

íslensk nýsköpunarfyrirtæki geta komið sínum vörum á framfæri við stjórnvöld. Stjórnvöld 

leggja svo áherslu á aukin tollafríðindi þessara vara í fríverslunarviðræðum sínum við önnur 

lönd. Þannig er nýsköpun tekin inn í fríverslunarsamninga og íslensk nýsköpunarfyrirtæki njóta 

góðs af með auknu aðgengi að erlendum mörkuðum og færri viðskiptahindrunum. 

 

  



62 

 

 

 

 

 

6 Lokaorð 

Hvatinn að þessari rannsókn var áhugi rannsakenda á mikilvægi þess að nýsköpunarfyrirtæki 

hafi sem greiðastan aðgang að erlendum mörkuðum í gegnum fríverslunarsamninga. Til þess 

að varpa ljósi á það mikilvægi var gerð grein fyrir og aflað upplýsinga um það alþjóðasamfélag 

sem við búum við í dag, fræðilegri þekkingu á utanríkisviðskiptum, fríverslunarsamningum og 

nýsköpunarumhverfi landsins. Rannsóknin byggðist fyrst og fremst á viðtölum við aðila úr 

einkageiranum og frá hinu opinbera og var markmið þeirra að draga saman mismunandi 

skoðanir þeirra á mikilvægi þess fræðilega efnis sem fjallað var um.  

Helstu niðurstöður rannsóknarinnar leiddu í ljós að nýsköpun er mikilvægur hlekkur í 

útflutningsviðskiptum Íslands og sérstaklega í ljósi þess að útflutningsstoðir landsins megi telja 

á fingrum annarrar handar. Því sé gríðarlega mikilvægt að við gerð fríverslunarsamninga séu 

helstu útflutningsvörur og möguleg tækifæri til útflutnings höfð til hliðsjónar. Þessi mögulegu 

tækifæri má rekja til nýsköpunar og hafa íslensk stjórnvöld því aukið samskipti sín við 

nýsköpunarumhverfi landsins.  

Rannsakendur eru þeirrar skoðunar að aðilar úr nýsköpunarumhverfi Íslands hafi ekki þurft að 

horfast í augu við það að helstu hindranir nýsköpunarfyrirtækja séu tollar. Íslensk stjórnvöld 

hafi með framsýni sinni komið í veg fyrir slíkar hindranir þar sem fríverslunarnet Íslands er 

mjög víðtækt og gott. Hins vegar eru rannsakendur þeirrar skoðunar að samningar um 

fríverslun sé eilífðar verkefni. Íslensk stjórnvöld eigi sífellt að vera að stofna til nýrra 

fríverslunarviðræðna og eldri fríverslunarsamningar skulu vera endurskoðaðir með reglulegu 

millibili. Til að varpa ljósi á mikilvægi fríverslunarsamninga ættu stjórnvöld að reyna að meta 

áhrif þeirra með því að útiloka aðra utanaðkomandi þætti eftir bestu getu. 

Ef litið er aftur til Jóns, sem kynntur var til sögunnar í inngangi rannsóknarinnar, þá hefur 

nýsköpunarumhverfi Íslands aldrei verið betra samkvæmt helstu niðurstöðum rannsóknarinnar. 

Íslensk stjórnvöld leggja áherslu á að vera meðvituð um einstaklinga eins og Jón og þær vörur 

eða þjónustu sem nýjar eru á markaðinum. Ekki eru stjórnvöld einungis meðvituð um Jón 

heldur er hann sjálfur einnig meðvitaður um þær fríverslunarviðræður sem fyrirhugaðar eru. 

Jón getur þannig komið vöru sinni, HR, á framfæri og þannig verið bjartsýnn á að íslensk 

stjórnvöld sjái tækifæri í því að leggja áherslu á tollfrelsi á þeirri vöru í fríverslunarviðræðum 

sínum. Í ljósi helstu niðurstaðna virðast ekki vera mörg nýsköpunarfyrirtæki að lenda í sama 

vandamáli og Jón. Framsýni stjórnvalda gerir það að verkum að búið er að leysa vandamálið 

áður en það kemur upp og þannig rekst Jón aldrei á það vandamál að þurfa að greiða 50% 

innflutningstoll af sinni vöru á erlendan markað. Endurskrifa mætti þessa litlu sögu og segja: 

…Jón hefur verið í góðum samskiptum við utanríkisráðuneyti 

Íslands frá því að hann byrjaði að framleiða vöruna HR. Hann 

hefur nú hafið útflutning á vörunni HR til annarra landa. HR 

nýtur fulls tollfrelsis, í gegnum fríverslunarsamninga, í  þessum 

löndum og getur Jón einbeitt sér að öðrum verkefnum varðandi 

sölu vörunnar á erlendum mörkuðum, eins og markaðssetningu 

og þekkingu á mörkuðum.  

Viðauki A 

Spurningar fyrir viðtöl 

Arnar Freyr Einarsson – Sérfræðingur hjá atvinnuvega- og nýsköpunarráðuneyti Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvernig er samræmi milli aðgerða stjórnvalda og tækifæra nýsköpunarumhverfis á 

Íslandi?  

5. Hvert er mikilvægi fríverslunarsamninga fyrir Ísland? 

6. Hvaða áhrif hafa fríverslunarsamningar Íslands haft á útflutningsviðskipti landsins? 

Hvernig eru þau áhrif metin? 

7. Hvaða hlutverki sinna stjórnvöld við gerð fríverslunarsamninga? 

8. Hafa fríverslunarsamningar Íslands skapað nýsköpunartækifæri fyrir Ísland? 

9. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

10. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

11. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

12. Í ljósi þess að verið sé að leggja Nýsköpunarmiðstöð Íslands niður, hvernig er 

stoðkerfi nýsköpunar á Íslandi? 

Bergþór Magnússon – Lögfræðingur á viðskiptaskrifstofu utanríkisráðuneytis Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvert er mikilvægi fríverslunarsamninga fyrir Ísland? 

5. Hvaða hlutverki sinna stjórnvöld við gerð fríverslunarsamninga? 

6. Hvaða áhrif hafa fríverslunarsamningar Íslands haft á útflutningsviðskipti landsins? 

Hvernig eru þau áhrif metin? 

7. Hver hefur verið megin áhersla íslenskra stjórnvalda í ákvæðum fríverslunarsamninga 

undanfarin ár? 

8. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

9. Er mikilvægt að hafa langtímastefnu fyrir útflutning og útflutningstoðir? 

Afhverju/afhverju ekki? 

10. Telur þú vera þörf á breyttum áherslum í gerð fríverslunarsamninga er kemur að 

uppsetningu eða innihaldi þeirra? Ef svo, hvernig? 

11. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

12. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

13. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Eggert Claessen – Fjárfestingastjóri hjá Frumtak 

1. Hvað er nýsköpun að þínu mati? 

2. Hversu mikilvæg er nýsköpunarstarfsemi Íslands fyrir utanríkisviðskipti landsins? 

3. Hvaða hlutverki eiga stjórnvöld að gegna í nýsköpun? 

4. Hvert er mikilvægi fríverslunarsamninga fyrir Ísland? 

5. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

6. Hafa fríverslunarsamningar Íslands skapað nýsköpunartækifæri fyrir Ísland? 

7. Hverjar eru helstu hindranir fyrir íslensk nýsköpunarfyrirtæki við inngöngu á erlenda 

markaði? 

8. Býr Ísland yfir framleiðsluvörum í dag sem eru ónýtt tækifæri til útflutnings ? 

9. Býr Ísland yfir nýsköpunartækifærum til nýrra framtíðar útflutningsvara? 

10. Er samræmi milli aðgerða stjórnvalda og tækifæra nýsköpunarumhverfis á Íslandi? 

11. Er mikilvægt að hafa langtímastefnu fyrir útflutning og útflutningstoðir? 

Afhverju/afhverju ekki? 

12. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

13. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Guðlaugur Þór Þórðarson – Utanríkisráðherra Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvert er mikilvægi fríverslunarsamninga fyrir Ísland? 

5. Hvaða áhrif hafa fríverslunarsamningar Íslands haft á útflutningsviðskipti landsins? 

Hvernig eru þau áhrif metin? 

6. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

7. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

8. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

9. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Hannes Ottósson – Verkefnastjóri hjá Nýsköpunarmiðstöð Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvar liggja tækifæri Íslands í nýsköpun? 

5. Hverjar eru helstu hindranir fyrir íslensk nýsköpunarfyrirtæki við inngöngu á erlenda 

markaði? 

6. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

7. Hvert er mikilvægi fríverslunarsamninga fyrir Ísland? 

8. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

9. Hafa fríverslunarsamningar Íslands skapað nýsköpunartækifæri fyrir Ísland? 

10. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

11. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

12. Í ljósi þess að verið sé að leggja Nýsköpunarmiðstöð Íslands niður, hvernig er 

stoðkerfi nýsköpunar á Íslandi? 

Nína Björk Jónsdóttir – Sendifulltrúi á viðskiptaskrifstofu utanríkisráðuneytis Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvert er mikilvægi fríverslunarsamninga fyrir Ísland? 

5. Hvaða hlutverki sinna stjórnvöld við gerð fríverslunarsamninga? 

6. Hvaða áhrif hafa fríverslunarsamningar Íslands haft á útflutningsviðskipti landsins? 

Hvernig eru þau áhrif metin? 

7. Hver hefur verið megin áhersla íslenskra stjórnvalda í ákvæðum fríverslunarsamninga 

undanfarin ár? 

8. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

9. Er mikilvægt að hafa langtímastefnu fyrir útflutning og útflutningstoðir? 

Afhverju/afhverju ekki? 

10. Telur þú vera þörf á breyttum áherslum í gerð fríverslunarsamninga er kemur að 

uppsetningu eða innihaldi þeirra? Ef svo, hvernig? 

11. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

12. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

13. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Salóme Guðmundsdóttir – Framkvæmdastjóri Icelandic Startups 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvar liggja tækifæri Íslands í nýsköpun? 

5. Hverjar eru helstu hindranir fyrir íslensk nýsköpunarfyrirtæki við inngöngu á erlenda 

markaði? 

6. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

7. Hvert er mikilvægi fríverslunarsamninga fyrir Ísland? 

8. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

9. Hafa fríverslunarsamningar Íslands skapað nýsköpunartækifæri fyrir Ísland? 

10. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

11. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

12. Í ljósi þess að verið sé að leggja Nýsköpunarmiðstöð Íslands niður, hvernig er 

stoðkerfi nýsköpunar á Íslandi? 

Sigrún Lilja Guðbjartsdóttir – Forstöðumaður Alþjóðasviðs Viðskiptaráðs Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hvert er mikilvægi fríverslunarsamninga fyrir Ísland? 

4. Hversu mikilvæg er nýsköpunarstarfsemi Íslands fyrir utanríkisviðskipti landsins? 

5. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

6. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

7. Er mikilvægt að hafa langtímastefnu fyrir útflutning og útflutningstoðir? 

Afhverju/afhverju ekki? 

8. Hversu mikilvægt er að fjölga útflutningsstoðum Íslands? 

9. Hver hefur verið megin áhersla íslenskra stjórnvalda í ákvæðum fríverslunarsamninga 

undanfarin ár? 

10. Telur þú vera þörf á breyttum áherslum í gerð fríverslunarsamninga er kemur að 

uppsetningu eða innihaldi þeirra? Ef svo, hvernig? 

11. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

12. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Þór Sigfússon – Stofnandi íslenska Sjávarklasans 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 



82 

 

 

 

 

 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvar liggja tækifæri Íslands í nýsköpun? 

5. Hverjar eru helstu hindranir fyrir íslensk nýsköpunarfyrirtæki við inngöngu á erlenda 

markaði? 

6. Hvert er mikilvægi fríverslunarsamninga fyrir Ísland? 

7. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig?  

8. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

9. Hafa fríverslunarsamningar Íslands skapað nýsköpunartækifæri fyrir Ísland? 

10. Er mikilvægt að hafa langtímastefnu fyrir útflutning og útflutningstoðir? 

Afhverju/afhverju ekki? 

11. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

12. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Þórdís Kolbrún Reykfjörð Gylfadóttir – Ferðamála-, iðnaðar- og nýsköpunarráðherra 

Íslands 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvernig er samræmi milli aðgerða stjórnvalda og tækifæra nýsköpunarumhverfis á 

Íslandi?  

5. Hvert er mikilvægi fríverslunarsamninga fyrir Ísland? 

6. Hvaða áhrif hafa fríverslunarsamningar Íslands haft á útflutningsviðskipti landsins? 

Hvernig eru þau áhrif metin? 

7. Hvaða hlutverki sinna stjórnvöld við gerð fríverslunarsamninga? 

8. Hafa fríverslunarsamningar Íslands skapað nýsköpunartækifæri fyrir Ísland? 

9. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

10. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

11. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

Þórður Jónsson – Sendiráðunautur sendiráðs Íslands í Brussel 

1. Hvað er nýsköpun að þínu mati? 

2. Hvaða hlutverki eiga stjórnvöld að gegna í nýsköpun? 

3. Hversu mikilvæg er nýsköpunarstarfsemi Íslands fyrir utanríkisviðskipti landsins? 

4. Hvert er mikilvægi fríverslunarsamninga fyrir Ísland? 

5. Hvaða hlutverki sinna stjórnvöld við gerð fríverslunarsamninga? 

6. Hvaða áhrif hafa fríverslunarsamningar Íslands haft á útflutningsviðskipti landsins? 

Hvernig eru þau áhrif metin? 

7. Hver hefur verið megin áhersla íslenskra stjórnvalda í ákvæðum fríverslunarsamninga 

undanfarin ár? 

8. Telur þú að viðskiptahindranir erlendis í formi tolla eða kvóta hafi haft áhrif á 

nýsköpunarstarfsemi á Íslandi? Ef svo, hvernig? 

9. Er mikilvægt að hafa langtímastefnu fyrir útflutning og útflutningstoðir? 

Afhverju/afhverju ekki? 

10. Telur þú vera þörf á breyttum áherslum í gerð fríverslunarsamninga er kemur að 

uppsetningu eða innihaldi þeirra? Ef svo, hvernig? 

11. Eru einhver útflutningstækifæri til staðar í nýsköpun sem núverandi 

fríverslunarsamningar eru ekki að ná að mæta? Ef svo, hvaða? 

12. Telur þú að þeir fríverslunarsamningar sem eru í gildi séu nægilega víðtækir fyrir 

nýsköpunarumhverfi Íslands?  

13. Telur þú stjórnvöld vera nægilega framsýn í gerð fríverslunarsamninga til að mæta 

nýsköpunarumhverfi á Íslandi? 

